
5 ಶ್ರೀಮದ್ದೇವೀಭಾಗವತಮಹಾಪುರಾಣೇ ಪಂಚಮಃ ಸ್ಕಂಧಃ

5.1ಪ್ರಥಮೋಽಧ್ಯಾಯಃ .ಯೋಗಮಾಯಾಪ್ರಭಾವವರ್ಣನಂ .

ಋಷಯಊಚುಃ .
ಭವತಾ ಕಥಿತಂ ಸೂತ ಮಹದಾಖ್ಯಾನಮುತ್ತಮಂ .

ಕೃಷ್ಣಸ್ಯ ಚರಿತಂ ದಿವ್ಯಂ ಸರ್ವಪಾತಕನಾಶನಂ .. 1..

ಸಂದೇಹೋಽತ್ರ ಮಹಾಭಾಗ ವಾಸುದೇವಕಥಾನಕೇ .
ಜಾಯತೇ ನಃ ಪ್ರೋಚ್ಯಮಾನೇ ವಿಸ್ತರೇಣ ಮಹಾಮತೇ .. 2..
ವನೇ ಗತ್ವಾ ತಪಸ್ತಪ್ತಂ ವಾಸುದೇವೇನ ದುಷ್ಕರಂ .

ವಿಷ್ಣೋರಂಶಾವತಾರೇಣ ಶಿವಸ್ಯಾರಾಧನಂ ಕೃತಂ .. 3..

ವರಪ್ರದಾನಂ ದೇವ್ಯಾ ಚ ಪಾರ್ವತ್ಯಾ ಯತ್ಕೃತಂ ಪುನಃ .
ಜಗನ್ಮಾತುಶ್ಚ ಪೂರ್ಣಾಯಾಃ ಶ್ರೀದೇವ್ಯಾ ಅಂಶಭೂತಯಾ .. 4..

ಈಶ್ವರೇಣಾಪಿ ಕೃಷ್ಣೇನ ಕುತಸ್ತೌ ಸಂಪ್ರಪೂಜಿತೌ .
ನ್ಯೂನತಾ ವಾ ಕಿಮಸ್ತ್ವಸ್ಯ ತದೇವಂ ಸಂಶಯೋಮಮ .. 5..

ಸೂತ ಉವಾಚ .

ಶೃಣುಧ್ವಂ ಕಾರಣಂ ತತ್ರ ಮಯಾ ವ್ಯಾಸಶ್ರುತಂಚಯತ್ .

ಪ್ರಬ್ರವೀಮಿಮಹಾಭಾಗಾಃ ಕಥಾಂ ಕೃಷ್ಣಗುಣಾನ್ವಿತಾಂ .. 6..

ವೃತ್ತಾಂತಂ ವ್ಯಾಸತಃ ಶ್ರುತ್ವಾ ವೈರಾಟೀಸುತಜಸ್ತದಾ .

ಪುನಃ ಪಪ್ರಚ್ಛ ಮೇಧಾವೀ ಸಂದೇಹಂ ಪರಮಂ ಗತಃ .. 7..
ಜನಮೇಜಯಉವಾಚ .

ಸಮ್ಯಕ್ಸತ್ಯವತೀಸೂನೋ ಶ್ರುತಂ ಪರಮಕಾರಣಂ .

ತಥಾಪಿ ಮನಸೋ ವೃತ್ತಿಃ ಸಂಶಯಂ ನ ವಿಮುಂಚತಿ .. 8..

ಕೃಷ್ಣೇನಾರಾಧಿತಃ ಶಂಭುಸ್ತಪಸ್ತಪ್ತ್ವಾತಿದಾರುಣಂ .

ವಿಸ್ಮಯೋಽಯಂ ಮಹಾಭಾಗ ದೇವದೇವೇನ ವಿಷ್ಣುನಾ .. 9..

ಯಃ ಸರ್ವಾತ್ಮಾಪಿ ಸರ್ವೇಶಃ ಸರ್ವಸಿದ್ಧಿಪ್ರದಃ ಪ್ರಭುಃ .
ಸ ಕಥಂ ಕೃತವಾನ್ಘೋರಂ ತಪಃ ಪ್ರಾಕೃತವದ್ಧರಿಃ .. 10..
ಜಗತ್ಕರ್ತುಂ ಕ್ಷಮಃ ಕೃಷ್ಣಸ್ತಥಾ ಪಾಲಯಿತುಂ ಕ್ಷಮಃ .
ಸಂಹರ್ತುಮಪಿ ಕಸ್ಮಾತ್ಸ ದಾರುಣಂ ತಪ ಆಚರತ್ .. 11..

ವ್ಯಾಸ ಉವಾಚ .

ಸತ್ಯಮುಕ್ತಂ ತ್ವಯಾ ರಾಜನ್ ವಾಸುದೇವೋ ಜನಾರ್ದನಃ .
ಕ್ಷಮಃ ಸರ್ವೇಷು ಕಾರ್ಯೇಷು ದೇವಾನಾಂ ದೈತ್ಯಸೂದನಃ .. 12..
ತಥಾಪಿ ಮಾನುಷಂ ದೇಹಮಾಶ್ರಿತಃ ಪರಮೇಶ್ವರಃ .
ಕೃತವಾನ್ಮಾನುಷಾನ್ಭಾವಾನ್ವರ್ಣಾಶ್ರಮಸಮಾಶ್ರಿತಾನ್ .. 13..

ವೃದ್ಧಾನಾಂ ಪೂಜನಂ ಚೈವ ಗುರುಪಾದಾಭಿವಂದನಂ .

ಬ್ರಾಹ್ಮಣಾನಾಂ ತಥಾ ಸೇವಾ ದೇವತಾರಾಧನಂ ತಥಾ .. 14..

ಶೋಕೇ ಶೋಕಾಭಿಯೋಗಶ್ಚ ಹರ್ಷೇ ಹರ್ಷಸಮುನ್ನತಿಃ .
ದೈನ್ಯಂ ನಾನಾಪವಾದಾಶ್ಚ ಸ್ತ್ರೀಷು ಕಾಮೋಪಸೇವನಂ .. 15..

ಕಾಮಃ ಕ್ರೋಧಸ್ತಥಾ ಲೋಭಃ ಕಾಲೇ ಕಾಲೇ ಭವಂತಿ ಹಿ .

ತಥಾ ಗುಣಮಯೇ ದೇಹೇ ನಿರ್ಗುಣತ್ವಂ ಕಥಂ ಭವೇತ್ .. 16..

ಸೌಬಲೀಶಾಪಜಾದ್ದೋಷಾತ್ತಥಾ ಬ್ರಾಹ್ಮಣಶಾಪಜಾತ್ .

ನಿಧನಂಯಾದವಾನಾಂ ತು ಕೃಷ್ಣದೇಹಸ್ಯಮೋಚನಂ .. 17..

ಹರಣಂ ಲುಂಠನಂ ತದ್ವತ್ತತ್ಪತ್ನೀನಾಂ ನರಾಧಿಪ .

ಅರ್ಜುನಸ್ಯಾಸ್ತ್ರಮೋಕ್ಷೇ ಚ ಕ್ಲೀಬತ್ವಂ ತಸ್ಕರೇಷು ಚ .. 18..

ಅಜ್ಞತ್ವಂ ಹರಣೇ ಗೇಹಾತ್ತತ್ಪ್ರದ್ಯುಮ್ನಾನಿರುದ್ಧಯೋಃ .
ಏವಂ ಮಾನುಷದೇಹೇಽಸ್ಮಿನ್ಮಾನುಷಂ ಖಲು ಚೇಷ್ಟಿತಂ .. 19..

ವಿಷ್ಣೋರಂಶಾವತಾರೇಽಸ್ಮಿನ್ನಾರಾಯಣಮುನೇಸ್ತಥಾ .

ಅಂಶಜೇ ವಾಸುದೇವೇಽತ್ರ ಕಿಂ ಚಿತ್ರಂ ಶಿವಸೇವನೇ .. 20..
ಸ ಹಿ ಸರ್ವೇಶ್ವರೋ ದೇವೋ ವಿಷ್ಣೋರಪಿ ಚ ಕಾರಣಂ .

ಸುಷುಪ್ತಸ್ಥಾನನಾಥಃ ಸ ವಿಷ್ಣುನಾ ಚ ಪ್ರಪೂಜಿತಃ .. 21..
ತದಂಶಭೂತಾಃ ಕೃಷ್ಣಾದ್ಯಾಸ್ತೈಃ ಕಥಂ ನ ಸ ಪೂಜ್ಯತೇ .
ಅಕಾರೋ ಭಗವಾನ್ಬ್ರಹ್ಮಾಪ್ಯುಕಾರಃ ಸ್ಯಾದ್ಧರಿಃ ಸ್ವಯಂ .. 22..

ಮಕಾರೋ ಭಗವಾನ್ ರುದ್ರೋಽಪ್ಯರ್ಧಮಾತ್ರಾ ಮಹೇಶ್ವರೀ .
ಉತ್ತರೋತ್ತರಭಾವೇನಾಪ್ಯುತ್ತಮತ್ವಂ ಸ್ಮೃತಂ ಬುಧೈಃ .. 23..
ಅತಃ ಸರ್ವೇಷು ಶಾಸ್ತ್ರೇಷು ದೇವೀ ಸರ್ವೋತ್ತಮಾ ಸ್ಮೃತಾ .

ಅರ್ಧಮಾತ್ರಾಸ್ಥಿತಾ ನಿತ್ಯಾ ಯಾನುಚ್ಚಾರ್ಯಾ ವಿಶೇಷತಃ .. 24..
ವಿಷ್ಣೋರಪ್ಯಥಿಕೋ ರುದ್ರೋ ವಿಷ್ಣುಸ್ತು ಬ್ರಹ್ಮಣೋಽಧಿಕಃ .
ತಸ್ಮಾನ್ನ ಸಂಶಯಃ ಕಾರ್ಯಃ ಕೃಷ್ಣೇನ ಶಿವಪೂಜನೇ .. 25..
ಇಚ್ಛಯಾ ಬ್ರಹ್ಮಣೋ ವಕ್ತ್ರಾದ್ವರದಾನಾರ್ಥಮುದ್ಬಭೌ .
ಮೂಲರುದ್ರಸ್ಯಾಂಶಭೂತೋ ರುದ್ರನಾಮಾ ದ್ವಿತೀಯಕಃ .. 26..
ಸೋಽಪಿ ಪೂಜ್ಯೋಽಸ್ತಿ ಸರ್ವೇಷಾಂ ಮೂಲರುದ್ರಸ್ಯ ಕಾ ಕಥಾ .

ದೇವೀತತ್ತ್ವಸ್ಯ ಸಾನ್ನಿಧ್ಯಾದುತ್ತಮತ್ವಂ ಸ್ಮೃತಂ ಶಿವೇ .. 27..
ಅವತಾರಾ ಹರೇರೇವಂ ಪ್ರಭವಂತಿಯುಗೇ ಯುಗೇ .
ಯೋಗಮಾಯಾಪ್ರಭಾವೇಣ ನಾತ್ರ ಕಾರ್ಯಾ ವಿಚಾರಣಾ .. 28..

ಯಾ ನೇತ್ರಪಕ್ಷ್ಮಪರಿಸಂಚಲನೇನ ಸಮ್ಯ-
ಗ್ವಿಶ್ವಂ ಸೃಜತ್ಯವತಿ ಹಂತಿ ನಿಗೂಢಭಾವಾ .

ಸೈಷಾ ಕರೋತಿ ಸತತಂ ದ್ರುಹಿಣಾಚ್ಯುತೇಶಾನ್
ನಾನಾವತಾರಕಲನೇ ಪರಿಭೂಯಮಾನಾನ್ .. 29..

ಸೂತೀಗೃಹಾದ್ವ್ರಜನಮಪ್ಯನಯಾ ನಿಯುಕ್ತಂ
ಸಂಗೋಪಿತಶ್ಚ ಭವನೇ ಪಶುಪಾಲರಾಜ್ಞಃ .
ಸಂಪ್ರಾಪಿತಶ್ಚ ಮಧುರಾಂ ವಿನಿಯೋಜಿತಶ್ಚ
ಶ್ರೀದ್ವಾರಕಾಪ್ರಣಯನೇ ನನು ಭೀತಚಿತ್ತಃ .. 30..
ನಿರ್ಮಾಯ ಷೋಡಶಸಹಸ್ರಶತಾರ್ಧಕಾಸ್ತಾ
ನಾರ್ಯೋಽಷ್ಟಸಮ್ಮತತರಾಃ ಸ್ವಕಲಾಸಮುತ್ಥಾಃ .
ತಾಸಾಂ ವಿಲಾಸವಶಗಂ ತು ವಿಧಾಯ ಕಾಮಂ
ದಾಸೀಕೃತೋ ಹಿ ಭಗವಾನನಯಾಪ್ಯನಂತಃ .. 31..
ಏಕಾಪಿ ಬಂಧನವಿಧೌಯುವತೀ ಸಮರ್ಥಾ
ಪುಂಸೋ ಯಥಾ ಸುದೃಢಲೋಹಮಯಂ ತು ದಾಮ .

ಕಿಂ ನಾಮ ಷೋಡಶಸಹಸ್ರಶತಾರ್ಧಕಾಶ್ಚ
ತಂ ಸ್ವೀಕೃತಂ ಶುಕಮಿವಾತಿನಿಬಂಧಯಂತಿ .. 32..

ಸಾತ್ರಾಜಿತೀವಶಗತೇನ ಮುದಾನ್ವಿತೇನ
ಪ್ರಾಪ್ತಂ ಸುರೇಂದ್ರಭವನಂ ಹರಿಣಾ ತದಾನೀಂ .

ಕೃತ್ವಾ ಮೃಧಂ ಮಘವತಾ ವಿಹೃತಸ್ತರೂಣಾ-
ಮೀಶಃ ಪ್ರಿಯಾಸದನಭೂಷಣತಾಂ ಯ ಆಪ .. 33..

ಯೋ ಭೀಮಜಾಂ ಹಿ ಹೃತವಾಂಛಿಶುಪಾಲಕಾದೀ-
ಞ್ಜಿತ್ವಾ ವಿಧಿಂ ನಿಖಿಲಧರ್ಮಕೃತೋ ವಿಧಿತ್ಸುಃ .
ಜಗ್ರಾಹ ತಾಂ ನಿಜಬಲೇನ ಚ ಧರ್ಮಪತ್ನೀಂ
ಕೋಽಸೌ ವಿಧಿಃ ಪರಕಲತ್ರಹೃತೌ ವಿಜಾತಃ .. 34..
ಅಹಂಕಾರವಶಃ ಪ್ರಾಣೀ ಕರೋತಿ ಚ ಶುಭಾಶುಭಂ .

ವಿಮೂಢೋಮೋಹಜಾಲೇನ ತತ್ಕೃತೇನಾತಿಪಾತಿನಾ .. 35..

ಅಹಂಕಾರಾದ್ಧಿ ಸಂಜಾತಮಿದಂ ಸ್ಥಾವರಜಂಗಮಂ .

ಮೂಲಾದ್ಧರಿಹರಾದೀನಾಮುಗ್ರಾತ್ಪ್ರಕೃತಿಸಂಭವಾತ್ .. 36..

ಅಹಂಕಾರಪರಿತ್ಯಕ್ತೋ ಯದಾ ಭವತಿ ಪದ್ಮಜಃ .

ತನ್ಮುಕ್ತಸ್ತು ವಿಮುಕ್ತೋ ಹಿ ಬದ್ಧಸ್ತದ್ವಶತಾಂ ಗತಃ .
ನ ನಾರೀ ನ ಧನಂ ಗೇಹಂ ನ ಪುತ್ರಾ ನ ಸಹೋದರಾಃ .. 38..
ಬಂಧನಂ ಪ್ರಾಣಿನಾಂ ರಾಜನ್ನಹಂಕಾರಸ್ತು ಬಂಧಕಃ .
ಅಹಂ ಕರ್ತಾ ಮಯಾ ಚೇದಂ ಕೃತಂ ಕಾರ್ಯಂ ಬಲೀಯಸಾ .. 39..

ಕರಿಷ್ಯಾಮಿ ಕರೋಮ್ಯೇವಂ ಸ್ವಯಂ ಬಧ್ನಾತಿ ಪ್ರಾಣಭೃತ್ .

ಕಾರಣೇನ ವಿನಾ ಕಾರ್ಯಂ ನ ಸಂಭವತಿ ಕರ್ಹಿಚಿತ್ .. 40..

ಯಥಾ ನ ದೃಶ್ಯತೇ ಜಾತೋ ಮೃತ್ಪಿಂಡೇನ ವಿನಾ ಘಟಃ .
ವಿಷ್ಣುಃ ಪಾಲಯಿತಾ ವಿಶ್ವಸ್ಯಾಹಂಕಾರಸಮನ್ವಿತಃ .. 41..
ಅನ್ಯಥಾ ಸರ್ವದಾ ಚಿಂತಾಂಬುಧೌ ಮಗ್ನಃ ಕಥಂ ಭವೇತ್ .

ಅಹಂಕಾರವಿಮುಕ್ತಸ್ತು ಯದಾ ಭವತಿ ಮಾನವಃ .. 42..
ಅವತಾರಪ್ರವಾಹೇಷು ಕಥಂ ಮಜ್ಜೇಚ್ಛುಭಾಶಯಃ .
ಮೋಹಮೂಲಮಹಂಕಾರಃ ಸಂಸಾರಸ್ತತ್ಸಮುದ್ಭವಃ .. 43..
ಅಹಂಕಾರವಿಹೀನಾನಾಂ ನಮೋಹೋ ನ ಚ ಸಂಸೃತಿಃ .
ತ್ರಿವಿಧಃ ಪುರುಷಃ ಪ್ರೋಕ್ತಃ ಸಾತ್ತ್ವಿಕೋ ರಾಜಸಸ್ತಥಾ .. 44..

ತಾಮಸಸ್ತು ಮಹಾರಾಜ ಬ್ರಹ್ಮವಿಷ್ಣುಶಿವಾದಿಷು .
ತ್ರಿವಿಧಸ್ತ್ರಿಷು ರಾಜೇಂದ್ರ ಕಾಜೇಶಾದಿಷು ಸರ್ವದಾ .. 45..

ಅಹಂಕಾರಃ ಸದಾ ಪ್ರೋಕ್ತೋ ಮುನಿಭಿಸ್ತತ್ತ್ವದರ್ಶಿಭಿಃ .
ಅಹಂಕಾರೇಣ ತೇನೈವ ಬದ್ಧಾ ಏತೇ ನ ಸಂಶಯಃ .. 46..

ವಾಸವಸ್ತು ಕರಂಭಂ ತಂ ತದಾ ಜಗ್ರಾಹ ಪಾದಯೋಃ .. 21..

ದೃಷ್ಟ್ವಾ ಚಕ್ರೇ ತದಾ ಭಾವಂ ಮಹಿಷ್ಯಾಂ ದಾನವೋತ್ತಮಃ .. 33..
ಮತ್ತಾಯಾಂ ರೂಪಪೂರ್ಣಾಯಾಂ ವಿಹಾಯಾನ್ಯಾಂಚಯೋಷಿತಂ .

ಸ್ವರಕ್ಷಾರ್ಥಂ ಸಮಾಗತ್ಯ ಮಹಿಷಂ ಸಮತಾಡಯತ್ .

ಧಾವಮಾನಂ ಚ ತಂ ವೀಕ್ಷ್ಯ ಯಕ್ಷಾಸ್ತ್ರಾತುಂ ಸಮಾಯಯುಃ .. 42..
ಯುದ್ಧಂ ಸಮಭವದ್ಘೋರಂಯಕ್ಷಾಣಾಂ ಚ ಹಯಾರಿಣಾ .

ಶರೇಣ ತಾಡಿತಸ್ತೂರ್ಣಂ ಪಪಾತ ಧರಣೀತಲೇ .. 43..
ಮೃತಂ ರಂಭಂ ಸಮಾನೀಯಯಕ್ಷಾಸ್ತೇ ಪರಮಂ ಪ್ರಿಯಂ .

ಚಿತಾಯಾಂ ರೋಪಯಾಮಾಸುಸ್ತಸ್ಯ ದೇಹಸ್ಯ ಶುದ್ಧಯೇ .. 44..
ಮಹಿಷೀ ಸಾ ಪತಿಂ ದೃಷ್ಟ್ವಾ ಚಿತಾಯಾಂ ರೋಪಿತಂ ತದಾ .

ಪ್ರವೇಷ್ಟುಂ ಸಾ ಮತಿಂ ಚಕ್ರೇ ಪತಿನಾ ಸಹ ಪಾವಕಂ .. 45..

ವಾರ್ಯಮಾಣಾಪಿಯಕ್ಷೈಃ ಸಾ ಪ್ರವಿವೇಶ ಹುತಾಶನಂ .

ಜ್ವಾಲಾಮಾಲಾಕುಲಂ ಸಾಧ್ವೀ ಪತಿಮಾದಾಯ ವಲ್ಲಭಂ .. 46..

ಮಹಿಷಸ್ತು ಚಿತಾಮಧ್ಯಾತ್ಸಮುತ್ತಸ್ಥೌ ಮಹಾಬಲಃ .
ರಂಭೋಽಪ್ಯನ್ಯದ್ವಪುಃ ಕೃತ್ವಾ ನಿಃಸೃತಃ ಪುತ್ರವತ್ಸಲಃ .. 47..
ರಕ್ತಬೀಜೋಽಪ್ಯಸೌ ಜಾತೋ ಮಹಿಷೋಽಪಿ ಮಹಾಬಲಃ .
ಅಭಿಷಿಕ್ತಸ್ತು ರಾಜ್ಯೇಽಸೌ ಹಯಾರಿರಸುರೋತ್ತಮೈಃ .. 48..
ಏವಂ ಸ ಮಹಿಷೋ ಜಾತೋ ರಕ್ತಬೀಜಶ್ಚ ವೀರ್ಯವಾನ್ .

ಅವಧ್ಯಸ್ತು ಸುರೈರ್ದೈತ್ಯೈರ್ಮಾನವೈಶ್ಚ ನೃಪೋತ್ತಮ .. 49..

ಇತ್ಯೇತತ್ಕಥಿತಂ ರಾಜನ್ ಜನ್ಮ ತಸ್ಯ ಮಹಾತ್ಮನಃ .
ವರಪ್ರದಾನಂಚ ತಥಾ ಪ್ರೋಕ್ತಂ ಸರ್ವಂ ಸವಿಸ್ತರಂ .. 50..

ಇತಿಶ್ರೀಮದ್ದೇವೀಭಾಗವತೇಮಹಾಪುರಾಣೇಽಷ್ಟಾದಶಸಾಹಸ್ರ್ಯಾಂ ಸಂಹಿತಾಯಾಂ
ಪಂಚಮಸ್ಕಂಧೇ ಮಹಿಷಾಸುರೋತ್ಪತ್ತಿರ್ನಾಮ ದ್ವಿತೀಯೋಽಧ್ಯಾಯಃ .. 5.2..

5.3 ತೃತೀಯೋಽಧ್ಯಾಯಃ .ಭಗವತೀಮಾಹಾಮ್ಯೇ ದೈತ್ಯಸೈನ್ಯಾದ್ಯೋಗಃ .
ವ್ಯಾಸ ಉವಾಚ .

ಏವಂ ಸ ಮಹಿಷೋ ನಾಮ ದಾನವೋ ವರದರ್ಪಿತಃ .

ಪ್ರಾಪ್ಯ ರಾಜ್ಯಂ ಜಗತ್ಸರ್ವಂ ವಶೇ ಚಕ್ರೇ ಮಹಾಬಲಃ .. 1..
ಪೃಥಿವೀಂ ಪಾಲಯಾಮಾಸ ಸಾಗರಾಂತಾಂ ಭುಜಾರ್ಜಿತಾಂ .

ಏಕಚ್ಛತ್ರಾಂ ನಿರಾತಂಕಾಂ ವೈರಿವರ್ಗವಿವರ್ಜಿತಾಂ .. 2..

ಸೇನಾನೀಶ್ಚಿಕ್ಷುರಸ್ತಸ್ಯ ಮಹಾವೀರ್ಯೋ ಮದೋತ್ಕಟಃ .
ಧನಾಧ್ಯಕ್ಷಸ್ತಥಾ ತಾಮ್ರಃ ಸೇನಾಯುತಸಮಾವೃತಃ .. 3..
ಅಸಿಲೋಮಾ ತಥೋದರ್ಕೋ ಬಿಡಾಲಾಖ್ಯಶ್ಚ ಬಾಷ್ಕಲಃ .
ತ್ರಿನೇತ್ರೋಽಥ ತಥಾ ಕಾಲಬಂಧಕೋ ಬಲದರ್ಪಿತಃ .. 4..
ಏತೇ ಸೈನ್ಯಯುತಾಃ ಸರ್ವೇ ದಾನವಾ ಮೇದಿನೀಂ ತದಾ .

ಆವೃತ್ಯ ಸಂಸ್ಥಿತಾಃ ಕಾಮಮೃದ್ಧಾಂ ಸಾಗರಮೇಖಲಾಂ .. 5..

ಕರದಾಶ್ಚ ಕೃತಾಃ ಸರ್ವೇ ಭೂಮಿಪಾಲಾಃ ಪುರಾತನಾಃ .
ನಿಹತಾ ಯೇ ಬಲೋದಗ್ರಾಃ ಕ್ಷಾತ್ರಧರ್ಮವ್ಯವಸ್ಥಿತಾಃ .. 6..
ಬ್ರಾಹ್ಮಣಾ ವಶಗಾ ಜಾತಾ ಯಜ್ಞಭಾಗಸಮರ್ಪಕಾಃ .
ಮಹಿಷಸ್ಯ ಮಹಾರಾಜ ನಿಖಿಲೇ ಕ್ಷಿತಿಮಂಡಲೇ .. 7..
ಏಕಾತಪತ್ರಂ ತದ್ರಾಜ್ಯಂ ಕೃತ್ವಾ ಸ ಮಹಿಷಾಸುರಃ .
ಸ್ವರ್ಗಂ ಜೇತುಂ ಮನಶ್ಚಕ್ರೇ ವರದಾನೇನ ಗರ್ವಿತಃ .. 8..
ಪ್ರಣಿಧಿಂ ಪ್ರೇಷಯಾಮಾಸ ಹಯಾರಿಸ್ತು ಶಚೀಪತಿಂ .

ಸ ಸಂದೇಶಹರಂ ಶೀಘ್ರಮಾಹೂಯೋವಾಚ ದೈತ್ಯರಾಟ್ .. 9..

ಗಚ್ಛ ವೀರ ಮಹಾಬಾಹೋ ದೂತತ್ವಂ ಕುರು ಮೇಽನಘ .

ಬ್ರೂಹಿ ಶಕ್ರಂ ದಿವಂ ಗತ್ವಾ ನಿಃಶಂಕಃ ಸುರಸನ್ನಿಧೌ .. 10..
ಮುಂಚ ಸ್ವರ್ಗಂ ಸಹಸ್ರಾಕ್ಷ ಯಥೇಷ್ಟಂ ಗಚ್ಛ ಮಾ ಚಿರಂ .

ಸೇವಾಂ ವಾ ಕುರು ದೇವೇಶ ಮಹಿಷಸ್ಯ ಮಹಾತ್ಮನಃ .. 11..
ಸ ತ್ವಾಂ ಸಂರಕ್ಷಯೇನ್ನೂನಂ ರಾಜಾ ಶರಣಮಾಗತಂ .

ತಸ್ಮಾತ್ತ್ವಂ ಶರಣಂಯಾಹಿ ಮಹಿಷಸ್ಯ ಶಚೀಪತೇ .. 12..
ನೋಚೇದ್ವಜ್ರಂ ಗಹಾಣಾಶು ಯುದ್ಧಾಯ ಬಲಸೂದನ .

ಪೂರ್ವೈರ್ಜಿತೋಽಸಿ ಚಾಸ್ಮಾಕಂ ಜಾನಾಮಿ ತವ ಪೌರುಷಂ .. 13..

ಅಹಲ್ಯಾಜಾರ ವಿಜ್ಞಾತಂ ಬಲಂ ತೇ ಸುರಸಂಘಪ .

ಯುಧ್ಯಸ್ವ ವ್ರಜ ವಾ ಕಾಮಂಯತ್ರ ತೇ ರಮತೇ ಮನಃ .. 14..
ವ್ಯಾಸ ಉವಾಚ .

ತಚ್ಛುತ್ವಾ ವಚನಂ ತಸ್ಯ ಶಕ್ರಃ ಕ್ರೋಧಸಮನ್ವಿತಃ .
ಉವಾಚ ತಂ ನೃಪಶ್ರೇಷ್ಠ ಸ್ಮಿತಪೂರ್ವಂ ವಚಸ್ತದಾ .. 15..

ನ ಜಾನೇಽಹಂ ಸುಮಂದಾತ್ಮನ್ಯತಸ್ತ್ವಂ ಮದದರ್ಪಿತಃ .
ಚಿಕಿತ್ಸಾಂ ಸಂಕರಿಷ್ಯಾಮಿ ರೋಗಸ್ಯಾಸ್ಯ ಪ್ರಭೋಸ್ತವ .. 16..

ಅತಃ ಪರಂ ಕರಿಷ್ಯಾಮಿಮೂಲಸ್ಯಾಸ್ಯ ನಿಮೂಲನಂ .

ಗಚ್ಛ ದೂತ ತಥಾ ಬ್ರೂಹಿ ತಸ್ಯಾಗ್ರೇ ಮಮ ಭಾಷಿತಂ .. 17..

ಶಿಷ್ಟೈರ್ದೂತಾ ನ ಹಂತವ್ಯಾಸ್ತಸ್ಮಾತ್ತ್ವಾಂ ವಿಸೃಜಾಮ್ಯಹಂ .

ಯುದ್ಧೇಚ್ಛಾ ಚೇತ್ಸಮಾಗಚ್ಛ ತ್ವರಿತೋ ಮಹಿಷೀಸುತ .. 18..

ಹಯಾರೇ ತ್ವದ್ಬಲಂ ಜ್ಞಾತಂ ತೃಣಾದಸ್ತ್ವಂ ಜಡಾಕೃತಿಃ .
ಶೃಂಗಯೋಸ್ತೇ ಕರಿಷ್ಯಾಮಿ ಸುದೃಢಂ ಚ ಶರಾಸನಂ .. 19..

ದರ್ಪಃ ಶೃಂಗಬಲಾತ್ತೇಽಸ್ತಿ ವಿದಿತಂ ಕಾರಣಂ ಮಯಾ .

ವಿಷಾಣೇ ತೇ ಪರಿಚ್ಛಿದ್ಯ ಸಂಹರಿಷ್ಯಾಮಿ ತದ್ ಬಲಂ .. 20..

ಯದ್ಬಲೇನಾತಿಪೂರ್ಣಸ್ತ್ವಂ ಜಾತೋಽಸಿ ಬಲದರ್ಪಿತಃ .
ಕುಶಲಸ್ತ್ವಂ ತದಾಘಾತೇ ನಯುದ್ಧೇ ಮಹಿಷಾಧಮ .. 21..

ವ್ಯಾಸ ಉವಾಚ .

ಇತ್ಯುಕ್ತೋಽಸೌ ಸುರೇಂದ್ರೇಣ ಸ ದೂತಸ್ತ್ವರಿತೋ ಗತಃ .
ಜಗಾಮಮಹಿಷಂ ಮತ್ತಂ ಪ್ರಣಮ್ಯ ಪ್ರತ್ಯುವಾಚ ಹ .. 22..

ದೂತ ಉವಾಚ .

ರಾಜಂದೇವಾಧಿಪಃ ಕಾಮಂ ನ ತ್ವಾಂ ವಿಗಣಯತ್ಯಸೌ .
ಮನ್ಯತೇ ಸ್ವಬಲಂ ಪೂರ್ಣಂ ದೇವಸೈನ್ಯಸಮಾವೃತಃ .. 23..
ಯದುಕ್ತಂ ತೇನ ಮೂರ್ಖೇಣ ಕಥಮನ್ಯದ್ ಬ್ರವೀಮ್ಯಹಂ .

ಪ್ರಿಯಂ ಸತ್ಯಂ ಚ ವಕ್ತವ್ಯಂ ಭೃತ್ಯೇನ ಪುರತಃ ಪ್ರಭೋಃ .. 24..
ಪ್ರಿಯಂ ಸತ್ಯಂ ಚ ವಕ್ತವ್ಯಂ ಪ್ರಭೋರಗ್ರೇ ಶುಭೇಚ್ಛುನಾ .

ಇತಿ ನೀತಿರ್ಮಹಾರಾಜ ಜಾಗರ್ತಿ ಶುಭಕಾರಿಣೀ .. 25..
ಕೇವಲಂ ಚೇತ್ಪ್ರಿಯಂ ಬ್ರೂಯಾನ್ನ ತೇ ಕಾರ್ಯಂ ಭವಿಷ್ಯತಿ .

ಪರುಷಂ ಚ ನ ವಕ್ತವ್ಯಂ ಕದಾಚಿಚ್ಛುಭಮಿಚ್ಛತಾ .. 26

ಯಥಾ ರಿಪುಮುಖಾದ್ವಾಚಃ ಪ್ರಸರಂತಿ ವಿಷೋಪಮಾಃ .
ತಥಾ ಭೃತ್ಯಮುಖಾನ್ನಾಥ ನಿಃಸರಂತಿ ಕಥಂ ಗಿರಃ .. 27..
ಯಾದೃಶಾನೀಹ ವಾಕ್ಯಾನಿ ತೇನೋಕ್ತಾನಿ ಮಹೀಪತೇ .
ತಾದೃಶಾನಿ ನ ಮೇ ಜಿಹ್ವಾ ವಕ್ತುಮರ್ಹತಿ ಕರ್ಹಿಚಿತ್ .. 28..

ವ್ಯಾಸ ಉವಾಚ .

ತಚ್ಛ್ರುತ್ವಾ ವಚನಂ ತಸ್ಯ ಹೇತುಗರ್ಭಂ ತೃಣಾಶನಃ .
ಭೃಶಂ ಕೋಪಪರೀತಾತ್ಮಾ ಬಭೂವ ಮಹಿಷಾಸುರಃ .. 29..
ಸಮಾಹೂಯಾಬ್ರವೀದ್ದೈತ್ಯಾನ್ಕ್ರೋಧಸಂರಕ್ತಲೋಚನಃ .
ಲಾಂಗೂಲಂ ಪೃಷ್ಠದೇಶೇ ಚ ಕೃತ್ವಾ ಮೂತ್ರಂ ಪರಿತ್ಯಜನ್ .. 30..

ಭೋ ಭೋ ದೈತ್ಯಾಃ ಸುರೇಂದ್ರೋಽಸೌ ಯುದ್ಧಕಾಮೋಽಸ್ತಿ ಸರ್ವಥಾ .

ಬಲೋದ್ಯೋಗಂ ಕುರುಧ್ವಂ ವೈ ಜೇತವ್ಯೋಽಸೌ ಸುರಾಧಮಃ .. 31..
ಮದಗ್ರೇ ಕೋ ಭವೇಚ್ಛೂರಃ ಕೋಟಿಶಶ್ಚೇತ್ತಥಾವಿಧಾಃ .
ನ ಬಿಭೇಮ್ಯೇಕತಃ ಕಾಮಂ ಹನಿಷ್ಯಾಮ್ಯದ್ಯ ಸರ್ವಥಾ .. 32..

ಶರಃ ಶಾಂತೇಷ್ವಸೌ ನೂನಂ ತಪಸ್ವಿಷು ಬಲಾಧಿಕಃ .
ಬಲಕರ್ತಾ ಹಿ ಕುಹಕೋ ಲಂಪಟಃ ಪರದಾರಹೃತ್ .. 33..

ಅಪ್ಸರೋಬಲಸಮ್ಮತ್ತಸ್ತಪೋವಿಘ್ನಕರಃ ಖಲಃ .
ಛಿದ್ರಪ್ರಹರಣಃ ಪಾಪೋ ನಿತ್ಯಂ ವಿಶ್ವಾಸಘಾತಕಃ .. 34..
ನಮುಚಿರ್ನಿಹತೋ ಯೇನ ಕೃತ್ವಾ ಸಂಧಿಂ ದುರಾತ್ಮನಾ .

ಶಪಥಾನ್ವಿವಿಧಾನಾದೌ ಕೃತ್ವಾ ಭೀತೇನ ಛದ್ಮನಾ .. 35..

ವಿಷ್ಣುಸ್ತು ಕಪಟಾಚಾರ್ಯಃ ಕುಹಕಃ ಶಪಥಾಕರಃ .
ನಾನಾರೂಪಧರಃ ಕಾಮಂ ಬಲಕೃದ್ದಂಭಪಂಡಿತಃ .. 36..
ಕೃತ್ವಾ ಕೋಲಾಕೃತಿಂ ಯೇನ ಹಿರಣ್ಯಾಕ್ಷೋ ನಿಪಾತಿತಃ .
ಹಿರಣ್ಯಕಶಿಪುರ್ಯೇನ ನೃಸಿಂಹೇನ ಚ ಘಾತಿತಃ .. 37..
ನಾಹಂ ತದ್ವಶಗೋ ನೂನಂ ಭವೇಯಂ ದನುನಂದನಾಃ .
ವಿಶ್ವಾಸಂ ನೈವ ಗಚ್ಛಾಮಿ ದೇವಾನಾಂ ಕುತ್ರ ಕರ್ಹಿಚಿತ್ .. 38..

ಕಿಂ ಕರಿಷ್ಯತಿ ಮೇ ವಿಷ್ಣುರಿಂದ್ರೋ ವಾ ಬಲವತ್ತರಃ .
ರುದ್ರೋ ವಾಪಿ ನ ಮೇ ಶಕ್ತಃ ಪ್ರತಿಕರ್ತುಂ ರಣಾಂಗಣೇ .. 39..
ತ್ರಿವಿಷ್ಟಪಂ ಗ್ರಹೀಷ್ಯಾಮಿ ಜಿತ್ವೇಂದ್ರಂ ವರುಣಂಯಮಂ .

ಧನದಂ ಪಾವಕಂ ಚೈವ ಚಂದ್ರಸೂರ್ಯೌ ವಿಜಿತ್ಯ ಚ .. 40..

ಯಜ್ಞಭಾಗಭುಜಃ ಸರ್ವೇ ಭವಿಷ್ಯಾಮೋಽದ್ಯ ಸೋಮಪಾಃ .
ಜಿತ್ವಾ ದೇವಸಮೂಹಂಚ ವಿಹರಿಷ್ಯಾಮಿ ದಾನವೈಃ .. 41..
ನ ಮೇ ಭಯಂ ಸುರೇಭ್ಯಶ್ಚ ವರದಾನೇನ ದಾನವಾಃ .
ಮರಣಂ ನ ನರೇಭ್ಯಶ್ಚ ನಾರೀ ಕಿಂ ಮೇ ಕರಿಷ್ಯತಿ .. 42..

ಸ ತು ಛಿತ್ತ್ವಾ ಶರಾಂಸ್ತೂರ್ಣಂ ಸ್ವಶರೈಶ್ಚಾಪನಿಃಸೃತೈಃ .
ಪಂಚಾಶದ್ಭಿರ್ಜಘಾನಾಶು ವಾಸವಂಚ ಶಿಲೀಮುಖೈಃ .. 38..

ಜಘಾನ ಗದಯಾ ತೂರ್ಣಂ ಬಾಹುಮೂಲೇ ಮಹಾಭುಜಃ .. 3..
ಸೋಽಪಿ ವಜ್ರೇಣ ಘೋರೇಣ ಚಿಚ್ಛೇದಾಶು ಗದಾಂಚ ತಾಂ .

ಹಯಾರಿರಪಿ ಕೋಪೇನ ಖಡ್ಗಮಾದಾಯ ಸುಪ್ರಭಂ .

ಯಯಾವಿಂದ್ರಂ ಮಹಾವೀರ್ಯಂ ಪ್ರಹರಿಷ್ಯನ್ನಿವಾಂತಿಕಂ .. 5..

ಬಭೂವ ಚ ತಯೋರ್ಯುದ್ಧಂ ಸರ್ವಲೋಕಭಯಾವಹಂ .

ಆಯುಧೈರ್ವಿವಿಧೈಸ್ತತ್ರ ಮುನಿವಿಸ್ಮಯಕಾರಕಂ .. 6..

ಚಕಾರಾಶು ತದಾ ದೈತ್ಯೋ ಮಾಯಾಂಮೋಹಕರೀಂ ಕಿಲ .

ಶಾಂಬರೀಂ ಸರ್ವಲೋಕಘ್ನೀಂ ಮುನೀನಾಮಪಿಮೋಹಿನೀಂ .. 7..

ಕೋಟಿಶೋ ಮಹಿಷಾಸ್ತತ್ರ ತದ್ರೂಪಾಸ್ತತ್ಪರಾಕ್ರಮಾಃ .

ಸಮಾಕೃಷ್ಯ ಧನುಃ ಶಾರ್ಙ್ಗಂ ಮುಮೋಚ ವಿಶಿಖಾನ್ಬಹೂನ್ .. 26..

ಅಂಧಕೋಪರಿ ಕೋಪೇನ ಹಂತುಕಾಮೋ ಜನಾರ್ದನಃ .

ಮಘವಾ ಸ್ವರ್ಗಮಾಪ್ನೋತು ದೇವಾಃ ಸಂತು ಹವಿರ್ಭುಜಃ .
ಯೂಯಂ ಪ್ರಯಾತ ಪಾತಾಲಂಯದಿ ಜೀವಿತುಮಿಚ್ಛಥ .. 43..

ದೇವ್ಯಾ ಸಹ ವಿವಾಹಪ್ರಸ್ತಾವೋ ನಾಮ ದಶಮೋಽಧ್ಯಾಯಃ .. 5.10..

5.11ಏಕಾದಶೋಽಧ್ಯಾಯಃ . ತಾಮ್ರಕೃತಂ ದೇವೀಂ ಪ್ರತಿ
ವಿಸ್ರಂಸನವಚನವರ್ಣನಂ .

ವ್ಯಾಸ ಉವಾಚ .

ಇತಿ ತಸ್ಯ ವಚಃ ಶ್ರುತ್ವಾ ಮಹಿಷೋ ಮದವಿಹ್ವಲಃ .
ಮಂತ್ರಿವೃದ್ಧಾನ್ ಸಮಾಹೂಯ ರಾಜಾ ವಚನಮಬ್ರವೀತ್ .. 1..

ರಾಜೋವಾಚ .

ಮಂತ್ರಿಣಃ ಕಿಂ ಚ ಕರ್ತವ್ಯಂ ವಿಶ್ರಬ್ಧಂ ಬ್ರೂತ ಮಾ ಚಿರಂ .

ಆಗತಾ ದೇವವಿಹಿತಾ ಮಾಯೇಯಂ ಶಾಂಬರೀವ ಕಿಂ .. 2..

ಕಾರ್ಯೇಽಸ್ಮಿನ್ನಿಪುಣಾ ಯೂಯಮುಪಾಯೇಷು ವಿಚಕ್ಷಣಾಃ .
ಸಾಮಾದಿಷು ಚ ಕರ್ತವ್ಯಃ ಕೋಽತ್ರ ಮಹ್ಯಂ ಬ್ರುವಂತು ಚ .. 3..

ಮಂತ್ರಿಣಊಚುಃ .
ಸತ್ಯಂ ಸದೈವ ವಕ್ತವ್ಯಂ ಪ್ರಿಯಂಚ ನೃಪಸತ್ತಮ .

ಕಾರ್ಯಂ ಹಿತಕರಂ ನೂನಂ ವಿಚಾರ್ಯ ವಿಬುಧೈಃ ಕಿಲ .. 4..

ಸತ್ಯಂ ಚ ಹಿತಕೃದ್ರಾಜನ್ಪ್ರಿಯಂ ಚಾಹಿತಕೃದ್ಭವೇತ್ .

ಯಥೌಷಧಂ ನೃಣಾಂ ಲೋಕೇ ಹ್ಯಪ್ರಿಯಂ ರೋಗನಾಶನಂ .. 5..

ಸತ್ಯಸ್ಯ ಶ್ರೋತಾ ಮಂತಾ ಚ ದುರ್ಲಭಃ ಪೃಥಿವೀಪತೇ .
ವಕ್ತಾಪಿ ದುರ್ಲಭಃ ಕಾಮಂ ಬಹವಶ್ಚಾಟುಭಾಷಕಾಃ .. 6..
ಕಥಂ ಬ್ರೂಮೋಽತ್ರ ನೃಪತೇ ವಿಚಾರೇ ಗಹನೇ ತ್ವಿಹ .

ಶುಭಂ ವಾಪ್ಯಶುಭಂ ವಾಪಿ ಕೋ ವೇತ್ತಿ ಭುವನತ್ರಯೇ .. 7..
ರಾಜೋವಾಚ .

ಸ್ವಸ್ವಮತ್ಯನುಸಾರೇಣ ಬ್ರುವಂತ್ವದ್ಯ ಪೃಥಕ್ಪೃಥಕ್ .

ಯೇಷಾಂ ಹಿಯಾದೃಶೋ ಭಾವಸ್ತಚ್ಛ್ರುತ್ವಾ ಚಿಂತಯಾಮ್ಯಹಂ .. 8..

ಬಹೂನಾಂ ಮತಮಾಜ್ಞಾಯ ವಿಚಾರ್ಯ ಚ ಪುನಃ ಪುನಃ .
ಯಚ್ಛ್ರೇಯಸ್ತದ್ಧಿ ಕರ್ತವ್ಯಂ ಕಾರ್ಯಂ ಕಾರ್ಯವಿಚಕ್ಷಣೈಃ .. 9..
ವ್ಯಾಸ ಉವಾಚ .

ತಸ್ಯೈವಂ ವಚನಂ ಶ್ರುತ್ವಾ ವಿರೂಪಾಕ್ಷೋ ಮಹಾಬಲಃ .
ಉವಾಚ ತರಸಾ ವಾಕ್ಯಂ ರಂಜಯನ್ಪೃಥಿವೀಪತಿಂ .. 10..

ವಿರೂಪಾಕ್ಷ ಉವಾಚ .

ರಾಜನ್ನಾರೀ ವರಾಕೀಯಂ ಸಾ ಬ್ರೂತೇ ಮದಗರ್ವಿತಾ .

ವಿಭೀಷಿಕಾಮಾತ್ರಮಿದಂ ಜ್ಞಾತವ್ಯಂ ವಚನಂ ತ್ವಯಾ .. 11..

ಕೋ ಬಿಭೇತಿ ಸ್ತ್ರಿಯೋ ವಾಕ್ಯೈರ್ದುರುಕ್ತೈ ರಣದುರ್ಮದೈಃ .
ಅನೃತಂ ಸಾಹಸಂ ಚೇತಿ ಜಾನನ್ನಾರೀವಿಚೇಷ್ಟಿತಂ .. 12..

ಜಿತ್ವಾ ತ್ರಿಭುವನಂ ರಾಜನ್ನದ್ಯ ಕಾಂತಾಭಯೇನ ವೈ .
ದೀನತ್ವೇಽಪ್ಯಯಶೋ ನೂನಂ ವೀರಸ್ಯ ಭುವನೇ ಭವೇತ್ .. 13..

ತಸ್ಮಾದ್ಯಾಮ್ಯಹಮೇಕಾಕೀ ಯುದ್ಧಾಯ ಚಂಡಿಕಾಂ ಪ್ರತಿ .

ಹನಿಷ್ಯೇ ತಾಂ ಮಹಾರಾಜ ನಿರ್ಭಯೋ ಭವ ಸಾಂಪ್ರತಂ .. 14..

ಸೇನಾವೃತೋಽಹಂ ಗತ್ವಾ ತಾಂ ಶಸ್ತ್ರಾಸ್ತ್ರೈರ್ವಿವಿಧೈಃ ಕಿಲ .

ನಿಷೂದಯಾಮಿ ದುರ್ಮರ್ಷಾಂ ಚಂಡಿಕಾಂ ಚಂಡವಿಕ್ರಮಾಂ .. 15..

ಬದ್ಧ್ವಾ ಸರ್ಪಮಯೈಃ ಪಾಶೈರಾನಯಿಷ್ಯೇ ತವಾಂತಿಕಂ .

ವಶಗಾ ತು ಸದಾ ತೇ ಸ್ಯಾತ್ಪಶ್ಯ ರಾಜನ್ ಬಲಂ ಮಮ .. 16..

ವ್ಯಾಸ ಉವಾಚ .

ವಿರೂಪಾಕ್ಷವಚಃ ಶ್ರುತ್ವಾ ದುರ್ಧರೋ ವಾಕ್ಯಮಬ್ರವೀತ್ .

ಸತ್ಯಮುಕ್ತಂ ವಚೋ ರಾಜನ್ ವಿರೂಪಾಕ್ಷೇಣ ಧೀಮತಾ .. 17..

ಮಮಾಪಿ ವಚನಂ ಶ್ಲಕ್ಷ್ಣಂ ಶ್ರೋತವ್ಯಂ ಧೀಮತಾ ತ್ವಯಾ .

ಕಾಮಾತುರೈಷಾ ಸುದತೀ ಲಕ್ಷ್ಯತೇಽಪ್ಯನುಮಾನತಃ .. 18..
ಭವತ್ಯೇವಂವಿಧಾ ಕಾಮಂ ನಾಯಿಕಾ ರೂಪಗರ್ವಿತಾ .

ಭೀಷಯಿತ್ವಾ ವರಾರೋಹಾ ತ್ವಾಂ ವಶೇ ಕರ್ತುಮಿಚ್ಛತಿ .. 19..

ಹಾವೋಽಯಂ ಮಾನಿನೀನಾಂ ವೈ ತಂ ವೇತ್ತಿ ರಸವಿತ್ತಮಃ .
ವಕ್ರೋಕ್ತಿರೇಷಾ ಕಾಮಿನ್ಯಾಃ ಪ್ರಿಯಂ ಪ್ರತಿ ಪರಾಯಣಂ .. 20..

ಯದುಕ್ತಂ ನಾಮ ಬಾಣೈಸ್ತ್ವಾ ವಧಿಷ್ಯೇ ರಣಮೂರ್ಧನಿ .. 21..

ಹೇತುಗರ್ಭಮಿದಂ ವಾಕ್ಯಂ ಜ್ಞಾತವ್ಯಂ ಹೇತುವಿತ್ತಮೈಃ .
ಬಾಣಾಸ್ತು ಮಾನಿನೀನಾಂ ವೈ ಕಟಾಕ್ಷಾ ಏವ ವಿಶ್ರುತಾಃ .. 22..
ಪುಷ್ಪಾಂಜಲಿಮಯಾಶ್ಚಾನ್ಯೇ ವ್ಯಂಗ್ಯಾನಿ ವಚನಾನಿ ಚ .

ಕಾ ಶಕ್ತಿರನ್ಯಬಾಣಾನಾಂ ಪ್ರೇರಣೇ ತ್ವಯಿ ಪಾರ್ಥಿವ .. 23..

ತಾದೃಶೀನಾಂ ನ ಸಾ ಶಕ್ತಿರ್ಬ್ರಹ್ಮವಿಷ್ಣುಹರಾದಿಷು .
ಯಯೋಕ್ತಂ ನೇತ್ರಬಾಣೈಸ್ತ್ವಾಂ ಹನಿಷ್ಯೇ ಮಂದ ಪಾರ್ಥಿವಂ .. 24..

ವಿಪರೀತಂ ಪರಿಜ್ಞಾತಂ ತೇನಾರಸವಿದಾ ಕಿಲ .

ಪಾತಯಿಷ್ಯಾಮಿ ಶಯ್ಯಾಯಾಂ ರಣಮಯ್ಯಾಂ ಪತಿಂ ತವ .. 25..

ವಿಪರೀತರತಿಕೀಡಾಭಾಷಣಂ ಜ್ಞೇಯಮೇವ ತತ್ .

ಕರಿಷ್ಯೇ ವಿಗತಪ್ರಾಣಂ ಯದುಕ್ತಂ ವಚನಂ ತಯಾ .. 26..

ವೀರ್ಯಂ ಪ್ರಾಣಾ ಇತಿ ಪ್ರೋಕ್ತಂ ತದ್ವಿಹೀನಂ ನ ಚಾನ್ಯಥಾ .

ವ್ಯಂಗ್ಯಾಧಿಕ್ಯೇನ ವಾಕ್ಯೇನ ವರಯತ್ಯುತ್ತಮಾ ನೃಪ .. 27..

ತದ್ವೈ ವಿಚಾರತೋ ಜ್ಞೇಯಂ ರಸಗ್ರಂಥವಿಚಕ್ಷಣೈಃ .
ಇತಿ ಜ್ಞಾತ್ವಾ ಮಹಾರಾಜ ಕರ್ತವ್ಯಂ ರಸಸಂಯುತಂ .. 28..

ಸಾಮದಾನದ್ವಯಂ ತಸ್ಯಾ ನಾನ್ಯೋಪಾಯೋಽಸ್ತಿ ಭೂಪತೇ .
ರುಷ್ಟಾ ವಾ ಗರ್ವಿತಾ ವಾಪಿ ವಶಗಾ ಮಾನಿನೀ ಭವೇತ್ .. 29..

ತಾದೃಶೈರ್ಮಧುರೈರ್ವಾಕ್ಯೈರಾನಯಿಷ್ಯೇ ತವಾಂತಿಕಂ .

ಕಿಂ ಬಹೂಕ್ತೇನ ಮೇ ರಾಜನ್ ಕರ್ತವ್ಯಾ ವಶವರ್ತಿನೀ .. 30..
ಗತ್ವಾ ಮಯಾಧುನೈವೇಯಂ ಕಿಂಕರೀವ ಸದೈವ ತೇ .
ವ್ಯಾಸ ಉವಾವ
ಇತ್ಥಂ ನಿಶಮ್ಯ ತದ್ವಾಕ್ಯಂ ತಾಮ್ರಸ್ತತ್ತ್ವವಿಚಕ್ಷಣಃ .. 31..
ಉವಾಚ ವಚನಂ ರಾಜನ್ನಿಶಾಮಯಮಯೋದಿತಂ .

ಹೇತುಮದ್ಧರ್ಮಸಹಿತಂ ರಸಯುಕ್ತಂ ನಯಾನ್ವಿತಂ .. 32..

ನೈಷಾ ಕಾಮಾತುರಾ ಬಾಲಾ ನಾನುರಕ್ತಾ ವಿಚಕ್ಷಣಾ .

ವ್ಯಂಗ್ಯಾನಿ ನೈವ ವಾಕ್ಯಾನಿ ತಯೋಕ್ತಾನಿ ತು ಮಾನದ .. 33..

ಚಿತ್ರಮತ್ರ ಮಹಾಬಾಹೋ ಯದೇಕಾ ವರವರ್ಣಿನೀ .
ನಿರಾಲಂಬಾ ಸಮಾಯಾತಿ ಚಿತ್ರರೂಪಾ ಮನೋಹರಾ .. 34..

ಅಷ್ಟಾದಶಭುಜಾ ನಾರೀ ನ ಶ್ರುತಾ ನ ಚ ವೀಕ್ಷಿತಾ .

ಕೇನಾಪಿ ತ್ರಿಷು ಲೋಕೇಷು ಪರಾಕ್ರಮವತೀ ಶುಭಾ .. 35..

ಆಯುಧಾನ್ಯಪಿ ತಾವಂತಿ ಧೃತಾನಿ ಬಲವಂತಿ ಚ .

ವಿಪರೀತಮಿದಂ ಮನ್ಯೇ ಸರ್ವಂ ಕಾಲಕೃತಂ ನೃಪ .. 36..

ಸ್ವಪ್ನಾನಿ ದುರ್ನಿಮಿತ್ತಾನಿ ಮಯಾ ದೃಷ್ಟಾನಿ ವೈ ನಿಶಿ .

ತೇನ ಜಾನಾಮ್ಯಹಂ ನೂನಂ ವೈಶಸಂ ಸಮುಪಾಗತಂ .. 37..

ಕೃಷ್ಣಾಂಬರಧರಾ ನಾರೀ ರುದತೀ ಚ ಗೃಹಾಂಗಣೇ .
ದೃಷ್ಟಾ ಸ್ವಪ್ನೇಽಪ್ಯುಷಃಕಾಲೇ ಚಿಂತಿತವ್ಯಸ್ತದತ್ಯಯಃ .. 38..
ವಿಕೃತಾಃ ಪಕ್ಷಿಣೋ ರಾತ್ರೌ ರೋರುವಂತಿ ಗೃಹೇ ಗೃಹೇ .
ಉತ್ಪಾತಾ ವಿವಿಧಾ ರಾಜನ್ ಪ್ರಭವಂತಿ ಗೃಹೇ ಗೃಹೇ .. 39..
ತೇನ ಜಾನಾಮ್ಯಹಂ ನೂನಂ ಕಾರಣಂ ಕಿಂಚಿದೇವ ಹಿ .

ಯತ್ತ್ವಾಂ ಪ್ರಾರ್ಥಯತೇ ಬಾಲಾ ಯುದ್ಧಾಯ ಕೃತನಿಶ್ಚಯಾ .. 40..

ನೈಷಾಸ್ತಿ ಮಾನುಷೀ ನೋ ವಾ ಗಾಂಧರ್ವೀ ನ ತಥಾಸುರೀ .
ದೇವೈಃ ಕೃತೇಯಂ ಜ್ಞಾತವ್ಯಾ ಮಾಯಾಮೋಹಕರೀ ವಿಭೋ .. 41..
ಕಾತರತ್ವಂ ನ ಕರ್ತವ್ಯಂ ಮಮೈತನ್ಮತಮಿತ್ಯಲಂ .

ಕರ್ತವ್ಯಂ ಸರ್ವಥಾ ಯುದ್ಧಂ ಯದ್ಭಾವ್ಯಂ ತದ್ಭವಿಷ್ಯತಿ .. 42..

ಕೋ ವೇದ ದೈವಕರ್ತವ್ಯಂ ಶುಭಂ ವಾಪ್ಯಶುಭಂ ತಥಾ .

ಅವಲಂಬ್ಯ ಧಿಯಾ ಧೈರ್ಯಂ ಸ್ಥಾತವ್ಯಂ ವೈ ವಿಚಕ್ಷಣೈಃ .. 43..
ಜೀವಿತಂ ಮರಣಂ ಪುಂಸಾಂ ದೈವಾಧೀನಂ ನರಾಧಿಪ .

ಕೋಽಪಿ ನೈವಾನ್ಯಥಾ ಕರ್ತುಂ ಸಮರ್ಥೋ ಭುವನತ್ರಯೇ .. 44..

ಯೇನ ಕೇನಾಪ್ಯುಪಾಯೇನ ಜೇತವ್ಯಾ ವರವರ್ಣಿನೀ .. 47..

ತಯೋಃ ಪರಸ್ಪರಂ ಯುದ್ಧಂ ಸಂಜಾತಂ ಚಾತಿಕರ್ಕಶಂ .

ದೇವೀ ಚಿಚ್ಛೇದ ತರಸಾ ಧನುಸ್ತಸ್ಯ ಕರೇ ಸ್ಥಿತಂ .

ನರಾಣಾಂ ಪರತಂತ್ರಾಣಾಂ ಪುಣ್ಯಪಾಪಾನುಯೋಗತಃ .. 3..
ನಿಹತೌ ದಾನವಶ್ರೇಷ್ಠೌ ಕಿಂ ಕರ್ತವ್ಯಮತಃ ಪರಂ .

ಬ್ರುವಂತು ಮಿಲಿತಾಃ ಸರ್ವೇ ಯದ್ಯುಕ್ತಂ ಕಾರ್ಯಸಂಕಟೇ .. 4..
ವ್ಯಾಸ ಉವಾಚ .

ಏವಂ ಬ್ರುವತಿ ರಾಜೇಂದ್ರ ಮಹಿಷೇಽತಿಬಲಾನ್ವಿತೇ .
ಚಿಕ್ಷುರಾಖ್ಯಸ್ತು ಸೇನಾನೀಸ್ತಮುವಾಚ ಮಹಾರಥಃ .. 5..
ರಾಜನ್ನಹಂ ಹನಿಷ್ಯಾಮಿ ಕಾ ಚಿಂತಾ ಸ್ತ್ರೀವಿಹಿಂಸನೇ .
ಇತ್ಯುಕ್ತ್ವಾ ಸ್ವಬಲೈರ್ಯುಕ್ತಃ ಪ್ರಯಯೌ ರಥಸಂಯುತಃ .. 6..
ದ್ವಿತೀಯಂ ಪಾರ್ಷ್ಣಿರಕ್ಷಂ ತು ಕೃತ್ವಾ ತಾಮ್ರಂ ಮಹಾಬಲಂ .

ಮಹತಾ ಸೈನ್ಯಘೋಷೇಣ ಪೂರಯನ್ಗಗನಂ ದಿಶಃ .. 7..

ತಂ ತಥಾ ಮೂರ್ಚ್ಛಿತಂ ದೃಷ್ಟ್ವಾ ತಾಮ್ರಃ ಪರಬಲಾರ್ದನಃ .

ಬಭೂವ ತುಮುಲಂಯುದ್ಧಂ ತಾಮ್ರೇಣ ಸಹ ಸಂಯುಗೇ .
ವಿಸ್ಮಯಂ ಪರಮಂ ಜಗ್ಮುರ್ದೇವಾ ಯೇ ಪ್ರೇಕ್ಷಕಾಃ ಸ್ಥಿತಾಃ .. 47..
ತಾಮ್ರೋ ಮುಸಲಮಾದಾಯ ಲೋಹಜಂ ದಾರುಣಂ ದೃಢಂ .

ಜಘಾನ ಮಸ್ತಕೇ ಸಿಂಹಂ ಜಹಾಸ ಚ ನನರ್ದ ಚ .. 48..

ನರ್ದಮಾನಂ ತದಾ ತಂ ತು ದೃಷ್ಟ್ವಾ ದೇವೀ ರುಷಾನ್ವಿತಾ .

ಖಡ್ಗೇನ ಶಿತಧಾರೇಣ ಶಿರಶ್ಚಿಚ್ಛೇದ ಸತ್ವರಾ .. 49..

ಛಿನ್ನೇ ಶಿರಸಿ ತಾಮ್ರಸ್ತು ವಿಶೀರ್ಷೋ ಮುಸಲೀ ಬಲೀ .
ಬಭ್ರಾಮ ಕ್ಷಣಮಾತ್ರಂ ತು ಪಪಾತ ರಣಮಸ್ತಕೇ .. 50..
ಪತಿತಂ ತಾಮ್ರಮಾಲೋಕ್ಯ ಚಿಕ್ಷುರಾಖ್ಯೋ ಮಹಾಬಲಃ .
ಖಡ್ಗಮಾದಾಯ ತರಸಾ ದುದ್ರಾವ ಚಂಡಿಕಾಂ ಪ್ರತಿ .. 51..

ಭಗವತ್ಯಪಿ ತಂ ದೃಷ್ಟ್ವಾ ಖಡ್ಗಪಾಣಿಮುಪಾಗತಂ .

ದಾನವಂ ಪಂಚಭಿರ್ಬಾಣೈರ್ಜಘಾನ ತರಸಾ ರಣೇ .. 52..
ಏಕೇನ ಪಾತಿತಂ ಖಡ್ಗಂ ದ್ವಿತೀಯೇನ ತು ತತ್ಕರಃ .

ಏವಂ ತೌ ನಿಹತೌ ಕೂರೌ ರಾಕ್ಷಸೌ ರಣದುರ್ಮದೌ .

ಆಗತಾಸಿ ಕಿಮರ್ಥಂ ವಾ ಹಂಸಿ ದೈತ್ಯಾನ್ನಿರಾಗಸಃ .. 5..

ನಾಶಾತ್ಮಕಂ ತು ತತ್ತ್ಯಾಜ್ಯಂ ವೇದಶಾಸ್ತ್ರಾರ್ಥಚಿಂತಕೈಃ .

(ದುಃಸಾಧ್ಯ ಏವಾಸ್ತ್ವಿಹ ಸೇವಕಾನಾಂ

ಆಜ್ಞಾಪರಾಣಾಂ ವಶವರ್ತಿಕಾನಾಂ
ಪಾಂಚಾಲಿಕಾನಾಮಿವ ಸೂತ್ರಭೇದಾತ್ ..)

ಗತ್ವಾ ಕಥಂ ತಸ್ಯ ಪುರಸ್ತ್ವಯಾ ಚ
ಮಯಾಪಿ ವಕ್ತವ್ಯಮಿದಂ ಕಠೋರಂ .

ಗಚ್ಛಂತು ಪಾತಾಲಮಿತಶ್ಚ ಸರ್ವೇ
ದತ್ತ್ವಾಥ ರತ್ನಾನಿ ಧನಂ ಸುರಾಣಾಂ .. 31..

(ಪ್ರಿಯಂ ಹಿ ವಕ್ತವ್ಯಮಸತ್ಯಮೇವ
ನ ಚ ಪ್ರಿಯಂ ಸ್ಯಾದ್ಧಿತಕೃತ್ತು ಭಾಷಿತಂ .

ಸತ್ಯಂ ಪ್ರಿಯಂ ನೋ ಭವತೀಹ ಕಾಮಂ

ನ ಫಲ್ಗುವಾಕ್ಯೈಃ ಪ್ರತಿಬೋಧನೀಯೋ
ರಾಜಾ ತು ವೀರೈರಿತಿ ನೀತಿಶಾಸ್ತ್ರಂ .. 32..

ನ ನೂನಂ ತತ್ರ ಗಂತವ್ಯಂ ಹಿತಂ ವಾ ವಕ್ತುಮಾದರಾತ್ .

ಪ್ರಷ್ಟುಂ ವಾಪಿ ಗತೇ ರಾಜಾ ಕೋಪಯುಕ್ತೋ ಭವಿಷ್ಯತಿ .. 33..

ಇತಿ ಸಂಚಿಂತ್ಯ ಕರ್ತವ್ಯಂ ಯುದ್ಧಂ ಪ್ರಾಣಸ್ಯ ಸಂಶಯೇ .
ಸ್ವಾಮಿಕಾರ್ಯಂ ಪರಂ ಮತ್ವಾ ಮರಣಂ ತೃಣವತ್ತಥಾ .. 34..

62 sanskritdocuments.org



5 ಶ್ರೀಮದ್ದೇವೀಭಾಗವತಮಹಾಪುರಾಣೇ ಪಂಚಮಃ ಸ್ಕಂಧಃ

ವ್ಯಾಸ ಉವಾಚ .

ಇತಿ ಸಂಚಿಂತ್ಯ ತೌ ವೀರೌ ಸಂಸ್ಥಿತೌ ಯುದ್ಧತತ್ಪರೌ .
ಧನುರ್ಬಾಣಧರೌ ತತ್ರ ಸನ್ನದ್ಧೌ ರಥಸಂಗತೌ .. 35..
ಪ್ರಥಮಂ ತು ಬಿಡಾಲಾಖ್ಯಃ ಸಪ್ತಬಾಣಾನ್ಮುಮೋಚ ಹ .

ಅಸಿಲೋಮಾ ಸ್ಥಿತೋ ದೂರೇ ಪ್ರೇಕ್ಷಕಃ ಪರಮಾಸ್ತ್ರವಿತ್ .. 36..

ದೇವಿ ಜಾನಾಮಿಮರಣಂ ದಾನವಾನಾಂ ದುರಾತ್ಮನಾಂ .. 40..

ತಥಾಪಿಯುದ್ಧಂ ಕರ್ತವ್ಯಂ ಪರಾಧೀನೇನ ವೈ ಮಯಾ .

ಮಹಿಷೋ ಮಂದಬುದ್ಧಿಶ್ಚ ನ ಜಾನಾತಿ ಪ್ರಿಯಾಪ್ರಿಯೇ .. 41..
ತದಗ್ರೇ ನೈವ ವಕ್ತವ್ಯಂ ಹಿತಂ ಚೈವಾಪ್ರಿಯಂ ಮಯಾ .

ಮರ್ತವ್ಯಂ ವೀರಧರ್ಮೇಣ ಶುಭಂ ವಾಪ್ಯಶುಭಂ ಭವೇತ್ .. 42..

ದೈವಮೇವ ಪರಂ ಮನ್ಯೇ ಧಿಪೌರುಷಮನರ್ಥಕಂ .

ಪತಂತಿ ದಾನವಾಸ್ತೂರ್ಣಂ ತವ ಬಾಣಹತಾ ಭುವಿ .. 43..

ಇತ್ಯುಕ್ತ್ವಾ ಶರವೃಷ್ಟಿಂ ಸ ಚಕಾರ ದಾನವೋತ್ತಮಃ .
ದೇವೀ ಚಿಚ್ಛೇದ ತಾನ್ಬಾಣೈರಪ್ರಾಪ್ತಾಂಸ್ತು ನಿಜಾಂತಿಕೇ .. 44..
ಅನ್ಯೈರ್ವಿವ್ಯಾಧ ತಂ ತೂರ್ಣಮಸಿಲೋಮಾನಮಾಶುಗೈಃ .
ವೀಕ್ಷಿತಾಮರಸಂಘೈಶ್ಚ ಕೋಪಪೂರ್ಣಾನನಾ ತದಾ .. 45..

ಶುಶುಭೇ ದಾನವಃ ಕಾಮಂ ಬಾಣೈರ್ವಿದ್ಧತನುಃ ಕಿಲ .

ಸ್ರವದ್ರುಧಿರಧಾರಃ ಸ ಪ್ರಫುಲ್ಲಃ ಕಿಂಶುಕೋ ಯಥಾ .. 46..

ಅಸಿಲೋಮಾ ಗದಾಂ ಗುರ್ವೀಂ ಲೌಹೀಮುದ್ಯಮ್ಯ ವೇಗತಃ .
ದುದ್ರಾವ ಚಂಡಿಕಾಂ ಕೋಪಾತ್ಸಿಂಹಂ ಮೂರ್ಧ್ನಿ ಜಘಾನ ಹ .. 47..

ಸಿಂಹೋಽಪಿ ನಖರಾಘಾತೈಸ್ತಂ ದದಾರ ಭುಜಾಂತರೇ .
ಅಗಣಯ್ಯ ಗದಾಘಾತಂ ಕೃತಂ ತೇನ ಬಲೀಯಸಾ .. 48..

ಉತ್ಪತ್ಯ ತರಸಾ ದೈತ್ಯೋ ಗದಾಪಾಣಿಃ ಸುದಾರುಣಃ .

ಕೃತಂ ತೇನ ಪ್ರಹಾರಂ ತು ವಂಚಯಿತ್ವಾ ವಿಶಾಂಪತೇ .

ಅಥ ಪ್ರಮುದಿತಾಃ ಸರ್ವೇ ದೇವಾ ಇಂದ್ರಪುರೋಗಮಾಃ .
ಮಹಿಷಂ ನಿಹತಂ ದೃಷ್ಟ್ವಾ ತುಷ್ಟುವುರ್ಜಗದಂಬಿಕಾಂ .. 1..

ದೇವಾಊಚುಃ .
ಬ್ರಹ್ಮಾ ಸೃಜತ್ಯವತಿ ವಿಷ್ಣುರಿದಂ ಮಹೇಶಃ
ಶಕ್ತ್ಯಾ ತವೈವ ಹರತೇ ನನು ಚಾಂತಕಾಲೇ ..
ಈಶಾ ನ ತೇಽಪಿ ಚ ಭವಂತಿ ತಯಾ ವಿಹೀನಾ-
ಸ್ತಸ್ಮಾತ್ತ್ವಮೇವ ಜಗತಃ ಸ್ಥಿತಿನಾಶಕರ್ತ್ರೀ .. 2..

ಕೀರ್ತಿರ್ಮತಿಃ ಸ್ಮೃತಿಗತೀ ಕರುಣಾ ದಯಾ ತ್ವಂ
ಶ್ರದ್ಧಾ ಧೃತಿಶ್ಚ ವಸುಧಾ ಕಮಲಾಜಪಾ ಚ .

ಪುಷ್ಟಿಃ ಕಲಾಥ ವಿಜಯಾ ಗಿರಿಜಾ ಜಯಾ ತ್ವಂ
ತುಷ್ಟಿಃ ಪ್ರಮಾ ತ್ವಮಸಿ ಬುದ್ಧಿರುಮಾ ರಮಾ ಚ .. 3..

ವಿದ್ಯಾ ಕ್ಷಮಾ ಜಗತಿ ಕಾಂತಿರಪೀಹ ಮೇಧಾ
ಸರ್ವಂ ತ್ವಮೇವ ವಿದಿತಾ ಭುವನತ್ರಯೇಽಸ್ಮಿನ್ .

ಆಭಿರ್ವಿನಾ ತವ ತು ಶಕ್ತಿಭಿರಾಶು ಕರ್ತುಂ
ಕೋ ವಾ ಕ್ಷಮಃ ಸಕಲಲೋಕನಿವಾಸಭೂಮೇ .. 4..
ತ್ವಂ ಧಾರಣಾ ನನು ನ ಚೇದಸಿ ಕೂರ್ಮನಾಗೌ
ಧರ್ತುಂ ಕ್ಷಮೌ ಕಥಮಿಲಾಮಪಿ ತೌ ಭವೇತಾಂ .

ಪೃಥ್ವೀ ನ ಚೇತ್ತ್ವಮಸಿ ವಾ ಗಗನೇ ಕಥಂ ಸ್ಥಾ-
ಸ್ಯತ್ಯೇತದಂಬ ನಿಖಿಲಂ ಬಹುಭಾರಯುಕ್ತಂ .. 5..

ಯೇ ವಾ ಸ್ತುವಂತಿ ಮನುಜಾ ಅಮರಾನ್ವಿಮೂಢಾ
ಮಾಯಾಗುಣೈಸ್ತವ ಚತುರ್ಮುಖವಿಷ್ಣುರುದ್ರಾನ್ .

ಶುಭ್ರಾಂಶುವಹ್ನಿಯಮವಾಯುಗಣೇಶಮುಖ್ಯಾನ್
ಕಿಂ ತ್ವಾಮೃತೇ ಜನನಿ ತೇ ಪ್ರಭವಂತಿ ಕಾರ್ಯೇ .. 6..

ಯೇ ಜುಹ್ವತಿ ಪ್ರವಿತತೇಽಲ್ಪಧಿಯೋಽಮ್ಬ ಯಜ್ಞೇ
ವಹ್ನೌ ಸುರಾನ್ಸಮಧಿಕೃತ್ಯ ಹವಿಃ ಸಮೃದ್ಧಂ .

ಸ್ವಾಹಾ ನ ಚೇತ್ತ್ವಮಸಿ ತೇ ಕಥಮಾಪುರದ್ಧಾ
ತ್ವಾಮೇವ ಕಿಂ ನ ಹಿಯಜಂತಿ ತತೋ ಹಿ ಮೂಢಾಃ .. 7..
ಭೋಗಪ್ರದಾಸಿ ಭವತೀಹ ಚರಾಚರಾಣಾಂ
ಸ್ವಾಂಶೈರ್ದದಾಸಿ ಖಲು ಜೀವನಮೇವ ನಿತ್ಯಂ .

ಸ್ವೀಯಾನ್ಸುರಾಂಜನನಿ ಪೋಷಯಸೀಹಯದ್ವ-
ತ್ತದ್ವತ್ಪರಾನಪಿ ಚ ಪಾಲಯಸೀತಿ ಹೇತೋಃ .. 8..
ಮಾತಃ ಸ್ವಯಂವಿರಚಿತಾನ್ವಿಪಿನೇ ವಿನೋದಾ-
ದ್ವಂಧ್ಯಾನ್ಪಲಾಶರಹಿತಾಂಶ್ಚ ಕಟೂಂಶ್ಚ ವೃಕ್ಷಾನ್ .

ನೋಚ್ಛೇದಯಂತಿ ಪುರುಷಾ ನಿಪುಣಾಃ ಕಥಂಚಿ-

ತ್ತಸ್ಮಾತ್ತ್ವಮಪ್ಯತಿತರಾಂ ಪರಿಪಾಸಿ ದೈತ್ಯಾನ್ .. 9..

ಯತ್ತ್ವಂ ತು ಹಂಸಿ ರಣಮೂರ್ಧ್ನಿ ಶರೈರರಾತೀ-
ನ್ದೇವಾಂಗನಾಸುರತಕೇಲಿಮತೀನ್ವಿದಿತ್ವಾ .
ದೇಹಾಂತರೇಽಪಿ ಕರುಣಾರಸಮಾದದಾನಾ
ತತ್ತೇ ಚರಿತ್ರಮಿದಮೀಪ್ಸಿತಪೂರಣಾಯ .. 10..

ಚಿತ್ರಂ ತ್ವಮೀಯದಸುಭೀ ರಹಿತಾ ನ ಸಂತಿ
ತ್ವಚ್ಚಿಂತಿತೇನ ದನುಜಾಃ ಪ್ರಥಿತಪ್ರಭಾವಾಃ .
ಯೇಷಾಂ ಕೃತೇ ಜನನಿ ದೇಹನಿಬಂಧನಂ ತೇ
ಕ್ರೀಡಾರಸಸ್ತವ ನ ಚಾನ್ಯತರೋಽತ್ರ ಹೇತುಃ .. 11..
ಪ್ರಾಪ್ತೇ ಕಲಾವಹಹ ದುಷ್ಟತರೇ ಚ ಕಾಲೇ
ನ ತ್ವಾಂ ಭಜಂತಿ ಮನುಜಾ ನನು ವಂಚಿತಾಸ್ತೇ .
ಧೂರ್ತೈಃ ಪುರಾಣಚತುರೈರ್ಹರಿಶಂಕರಾಣಾಂ
ಸೇವಾಪರಾಶ್ಚ ವಿಹಿತಾಸ್ತವ ನಿರ್ಮಿತಾನಾಂ .. 12..

ಜ್ಞಾತ್ವಾ ಸುರಾಂಸ್ತವ ವಶಾನಸುರಾರ್ದಿತಾಂಶ್ಚ
ಯೇ ವೈ ಭಜಂತಿ ಭುವಿ ಭಾವಯುತಾ ವಿಭಗ್ನಾನ್ .

ಧೃತ್ವಾ ಕರೇ ಸುವಿಮಲಂ ಖಲು ದೀಪಕಂ ತೇ
ಕೂಪೇ ಪತಂತಿ ಮನುಜಾ ವಿಜಲೇಽತಿಘೋರೇ .. 13..
ವಿದ್ಯಾ ತ್ವಮೇವ ಸುಖದಾಸುಖದಾಪ್ಯವಿದ್ಯಾ
ಮಾತಸ್ತ್ವಮೇವ ಜನನಾರ್ತಿಹರಾ ನರಾಣಾಂ .

ಮೋಕ್ಷಾರ್ಥಿಭಿಸ್ತು ಕಲಿತಾ ಕಿಲ ಮಂದಧೀಭಿ-

ರ್ನಾರಾಧಿತಾ ಜನನಿ ಭೋಗಪರೈಸ್ತಥಾಜ್ಞೈಃ .. 14..
ಬ್ರಹ್ಮಾ ಹರಶ್ಚ ಹರಿರಪ್ಯನಿಶಂ ಶರಣ್ಯಂ
ಪಾದಾಂಬುಜಂ ತವ ಭಜಂತಿ ಸುರಾಸ್ತಥಾನ್ಯೇ .

ತದ್ವೈ ನ ಯೇಽಲ್ಪಮತಯೋಮನಸಾ ಭಜಂತಿ
ಭ್ರಾಂತಾಃ ಪತಂತಿ ಸತತಂ ಭವಸಾಗರೇ ತೇ .. 15..
ಚಂಡಿ ತ್ವದಂಘ್ರಿಜಲಜೋತ್ಥರಜಃಪ್ರಸಾದೈ-
ರ್ಬ್ರಹ್ಮಾ ಕರೋತಿ ಸಕಲಂ ಭುವನಂ ಭವಾದೌ .
ಶೌರಿಶ್ಚ ಪಾತಿ ಖಲು ಸಂಹರತೇ ಹರಸ್ತು
ತ್ವಾಂ ಸೇವತೇ ನ ಮನುಜಸ್ತ್ವಿಹ ದುರ್ಭಗೋಽಸೌ .. 16..
ವಾಗ್ದೇವತಾ ತ್ವಮಸಿ ದೇವಿ ಸುರಾಸುರಾಣಾಂ
ವಕ್ತುಂ ನ ತೇಽಮರವರಾಃ ಪ್ರಭವಂತಿ ಶಕ್ತಾಃ .
ತ್ವಂ ಚೇನ್ಮುಖೇ ವಸಸಿ ನೈವಯದೈವ ತೇಷಾಂ
ಯಸ್ಮಾದ್ಭವಂತಿ ಮನುಜಾ ನ ಹಿ ತದ್ವಿಹೀನಾಃ .. 17..
ಶಪ್ತೋ ಹರಿಸ್ತು ಭೃಗುಣಾ ಕುಪಿತೇನ ಕಾಮಂ
ಮೀನೋ ಬಭೂವ ಕಮಠಃ ಖಲು ಸೂಕರಸ್ತು .
ಪಶ್ಚಾನ್ನೃಸಿಂಹ ಇತಿಯಶ್ಛಲಕೃದ್ಧರಾಯಾಂ
ತಾನ್ಸೇವತಾಂ ಜನನಿ ಮೃತ್ಯುಭಯಂ ನ ಕಿಂ ಸ್ಯಾತ್ .. 18..

ಶಂಭೋಃ ಪಪಾತ ಭುವಿ ಲಿಂಗಮಿದಂ ಪ್ರಸಿದ್ಧಂ
ಶಾಪೇನ ತೇನ ಚ ಭೃಗೋರ್ವಿಪಿನೇ ಗತಸ್ಯ .
ತಂಯೇ ನರಾ ಭುವಿ ಭಜಂತಿ ಕಪಾಲಿನಂ ತು
ತೇಷಾಂ ಸುಖಂ ಕಥಮಿಹಾಪಿ ಪರತ್ರ ಮಾತಃ .. 19..
ಯೋಽಭೂದ್ ಗಜಾನನಗಣಾಧಿಪತಿರ್ಮಹೇಶಾ-
ತ್ತಂ ಯೇ ಭಜಂತಿ ಮನುಜಾ ವಿತಥಪ್ರಪನ್ನಾಃ .
ಜಾನಂತಿ ತೇ ನ ಸಕಲಾರ್ಥಫಲಪ್ರದಾತ್ರೀಂ
ತ್ವಾಂ ದೇವಿ ವಿಶ್ವಜನನೀಂ ಸುಖಸೇವನೀಯಾಂ .. 20..

ಚಿತ್ರಂ ತ್ವಯಾರಿಜನತಾಪಿ ದಯಾರ್ದ್ರಭಾವಾ-
ದ್ಧತ್ವಾ ರಣೇ ಶಿತಶರೈರ್ಗಮಿತಾ ದ್ಯುಲೋಕಂ .

ನೋಚೇತ್ಸ್ವಕರ್ಮನಿಚಿತೇ ನಿರಯೇ ನಿತಾಂತಂ
ದುಃಖಾತಿದುಃಖಗತಿಮಾಪದಮಾಪತೇತ್ಸಾ .. 21..
ಬ್ರಹ್ಮಾ ಹರಶ್ಚ ಹರಿರಪ್ಯುತ ಗರ್ವಭಾವಾ-
ಜ್ಜಾನಂತಿ ತೇಽಪಿ ವಿಬುಧಾ ನ ತವ ಪ್ರಭಾವಂ .

ಕೇಽನ್ಯೇ ಭವಂತಿ ಮನುಜಾ ವಿದಿತುಂ ಸಮರ್ಥಾಃ
ಸಮ್ಮೋಹಿತಾಸ್ತವ ಗುಣೈರಮಿತಪ್ರಭಾವೈಃ .. 22..
ಕ್ಲಿಶ್ಯಂತಿ ತೇಽಪಿ ಮುನಯಸ್ತವ ದುರ್ವಿಭಾವ್ಯಂ
ಪಾದಾಂಬುಜಂ ನ ಹಿ ಭಜಂತಿ ವಿಮೂಢಚಿತ್ತಾಃ .

ಸೂರ್ಯಾಗ್ನಿಸೇವನಪರಾಃ ಪರಮಾರ್ಥತತ್ತ್ವಂ
ಜ್ಞಾತಂ ನ ತೈಃ ಶ್ರುತಿಶತೈರಪಿ ವೇದಸಾರಂ .. 23..

ಮನ್ಯೇ ಗುಣಾಸ್ತವ ಭುವಿ ಪ್ರಥಿತಪ್ರಭಾವಾಃ
ಕುರ್ವಂತಿಯೇ ಹಿ ವಿಮುಖಾನ್ನನು ಭಕ್ತಿಭಾವಾತ್ .

ಲೋಕಾನ್ಸ್ವಬುದ್ಧಿರಚಿತೈರ್ವಿವಿಧಾಗಮೈಶ್ಚ
ವಿಷ್ಣ್ವೀಶಭಾಸ್ಕರಗಣೇಶಪರಾನ್ವಿಧಾಯ .. 24..

ಕುರ್ವಂತಿಯೇ ತವ ಪದಾದ್ವಿಮುಖಾನ್ನರಾಗ್ರ್ಯಾ-
ನ್ಸ್ವೋಕ್ತಾಗಮೈರ್ಹರಿಹರಾರ್ಚನಭಕ್ತಿಯೋಗೈಃ .
ತೇಷಾಂ ನ ಕುಪ್ಯಸಿ ದಯಾಂ ಕುರುಷೇಽಮ್ಬಿಕೇ ತ್ವಂ
ತಾನ್ಮೋಹಮಂತ್ರನಿಪುಣಾನ್ಪ್ರಥಯಸ್ಯಲಂ ಚ .. 25..

ತುರ್ಯೇಯುಗೇ ಭವತಿ ಚಾತಿಬಲಂ ಗುಣಸ್ಯ
ತುರ್ಯಸ್ಯ ತೇನ ಮಥಿತಾನ್ಯಸದಾಗಮಾನಿ .

ತ್ವಾಂ ಗೋಪಯಂತಿ ನಿಪುಣಾಃ ಕವಯಃ ಕಲೌ ವೈ
ತ್ವತ್ಕಲ್ಪಿತಾನ್ಸುರಗಣಾನಪಿ ಸಂಸ್ತುವಂತಿ .. 26..

ಧ್ಯಾಯಂತಿ ಮುಕ್ತಿಫಲದಾಂ ಭುವಿಯೋಗಸಿದ್ಧಾಂ
ವಿದ್ಯಾಂ ಪರಾಂಚ ಮುನಯೋಽತಿವಿಶುದ್ಧಸತ್ತ್ವಾಃ .
ತೇ ನಾಪ್ನುವಂತಿ ಜನನೀಜಠರೇ ತು ದುಃಖಂ
ಧನ್ಯಾಸ್ತ ಏವ ಮನುಜಾಸ್ತ್ವಯಿಯೇ ವಿಲೀನಾಃ .. 27..
ಚಿಚ್ಛಕ್ತಿರಸ್ತಿ ಪರಮಾತ್ಮನಿಯೇನ ಸೋಽಪಿ
ವ್ಯಕ್ತೋ ಜಗತ್ಸು ವಿದಿತೋ ಭವಕೃತ್ಯಕರ್ತಾ .

ಕೋಽನ್ಯಸ್ತ್ವಯಾ ವಿರಹಿತಃ ಪ್ರಭವತ್ಯಮುಷ್ಮಿನ್
ಕರ್ತುಂ ವಿಹರ್ತುಮಪಿ ಸಂಚಲಿತುಂ ಸ್ವಶಕ್ತ್ಯಾ .. 28..
ತತ್ತ್ವಾನಿ ಚಿದ್ವಿರಹಿತಾನಿ ಜಗದ್ವಿಧಾತುಂ
ಕಿಂ ವಾ ಕ್ಷಮಾಣಿ ಜಗದಂಬಯತೋ ಜಡಾನಿ .

ಕಿಂ ಚೇಂದ್ರಿಯಾಣಿ ಗುಣಕರ್ಮಯುತಾನಿ ಸಂತಿ
ದೇವಿ ತ್ವಯಾ ವಿರಹಿತಾನಿ ಫಲಂ ಪ್ರದಾತುಂ .. 29..

ದೇವಾ ಮಖೇಷ್ವಪಿ ಹುತಂ ಮುನಿಭಿಃ ಸ್ವಭಾಗಂ
ಗೃಹ್ಣೀಯುರಂಬ ವಿಧಿವತ್ಪ್ರತಿಪಾದಿತಂ ಕಿಂ .

ಸ್ವಾಹಾ ನ ಚೇತ್ತ್ವಮಸಿ ತತ್ರ ನಿಮಿತ್ತಭೂತಾ
ತಸ್ಮಾತ್ತ್ವಮೇವ ನನು ಪಾಲಯಸೀವ ವಿಶ್ವಂ .. 30..

ಸರ್ವಂ ತ್ವಯೇದಮಖಿಲಂ ವಿಹಿತಂ ಭವಾದೌ

ತ್ವಂ ಪಾಸಿ ವೈ ಹರಿಹರಪ್ರಮುಖಾಂದಿಗೀಶಾನ್ .

ಕಾಲೇಽತ್ಸಿ ವಿಶ್ವಮಪಿ ತೇ ಚರಿತಂ ಭವಾದ್ಯಂ
ಜಾನಂತಿ ನೈವ ಮನುಜಾಃ ಕ್ವ ನು ಮಂದಭಾಗ್ಯಾಃ .. 31..

ಸುರಾಃ ಸರ್ವಾಣಿ ಕಾರ್ಯಾಣಿ ಸಾ ವಃ ಕಾಮಂ ವಿಧಾಸ್ಯತಿ .

ಮನೇಕಾರ್ಥದೇ ಭಕ್ತಿಗಮ್ಯಸ್ವರೂಪೇ .. 25..

ತ್ವಮೇವಾಸಿ ವಿಶ್ವಸ್ಯ ಬೀಜಂ ಪುರಾಣಂ .. 27..

ಯದಾಯೈಃ ಸ್ವರೂಪೈಃ ಕರೋಷೀಹ ಕಾರ್ಯಂ
ಸುರಾಣಾಂ ಚ ತೇಭ್ಯೋ ನಮಾಮೋಽದ್ಯ ಶಾಂತ್ಯೈ .

ಕ್ಷಮಾಯೋಗನಿದ್ರಾ ದಯಾ ತ್ವಂ ವಿವಕ್ಷಾ
ಸ್ಥಿತಾ ಸರ್ವಭೂತೇಷು ಶಸ್ತೈಃ ಸ್ವರೂಪೈಃ .. 28..
ಕೃತಂ ಕಾರ್ಯಮಾದೌ ತ್ವಯಾಯತ್ಸುರಾಣಾಂ
ಹತೋಽಸೌ ಮಹಾರಿರ್ಮದಾಂಧೋ ಹಯಾರಿಃ .
ದಯಾ ತೇ ಸದಾ ಸರ್ವದೇವೇಷು ದೇವಿ
ಪ್ರಸಿದ್ಧಾ ಪುರಾಣೇಷು ವೇದೇಷು ಗೀತಾ .. 29..

ಕಿಮತ್ರಾಸ್ತಿ ಚಿತ್ರಂ ಯದಂಬಾ ಸುತಂ ಸ್ವಂ
ಮುದಾ ಪಾಲಯೇತ್ಪೋಷಯೇತ್ಸಮ್ಯಗೇವ .

ಕುರುಷ್ವೈಕಚಿತ್ತೇನ ಕಾರ್ಯಂ ಸಮಗ್ರಂ .. 30..

ರಿಪೂನ್ಹಂತುಮೇವಾಸಿ ಶಕ್ತಾ ವಿನೋದಾ-
ತ್ತಥಾಪೀಹ ಲೋಕೋಪಕಾರಾಯ ಲೀಲಾ .. 32..

ಇದಂ ಶಾಶ್ವತಂ ನೈವ ಜಾನಂತಿ ಮೂಢಾ
ನ ಕಾರ್ಯಂ ವಿನಾ ಕಾರಣಂ ಸಂಭವೇದ್ವಾ .
ವಯಂ ತರ್ಕಯಾಮೋಽನುಮಾನಂ ಪ್ರಮಾಣಂ
ತ್ವಮೇವಾಸಿ ಕರ್ತಾಸ್ಯ ವಿಶ್ವಸ್ಯ ಚೇತಿ .. 33..

ಅಜಃ ಸೃಷ್ಟಿಕರ್ತಾ ಮುಕುಂದೋಽವಿತಾಯಂ
ಹರೋ ನಾಶಕೃದ್ವೈ ಪುರಾಣೇ ಪ್ರಸಿದ್ಧಃ .
ನ ಕಿಂ ತ್ವತ್ಪ್ರಸೂತಾಸ್ತ್ರಯಸ್ತೇ ಯುಗಾದೌ
ತ್ವಮೇವಾಸಿ ಸರ್ವಸ್ಯ ತೇನೈವ ಮಾತಾ .. 34..

ತ್ರಿಭಿಸ್ತ್ವಂ ಪುರಾರಾಧಿತಾ ದೇವಿ ದತ್ತಾ
ತ್ವಯಾ ಶಕ್ತಿರುಗ್ರಾ ಚ ತೇಭ್ಯಃ ಸಮಗ್ರಾ .
ತ್ವಯಾ ಸಂಯುತಾಸ್ತೇ ಪ್ರಕುರ್ವಂತಿ ಕಾಮಂ
ಜಗತ್ಪಾಲನೋತ್ಪತ್ತಿಸಂಹಾರಮೇವ .. 35..

ತೇ ಕಿಂ ನ ಮಂದಮತಯೋಯತಯೋ ವಿಮೂಢಾ-
ಸ್ತ್ವಾಂ ಯೇ ನ ವಿಶ್ವಜನನೀಂ ಸಮುಪಾಶ್ರಯಂತಿ .

ವಿದ್ಯಾಂ ಪರಾಂ ಸಕಲಕಾಮಫಲಪ್ರದಾಂ ತಾಂ
ಮುಕ್ತಿಪ್ರದಾಂ ವಿಬುಧವೃಂದಸುವಂದಿತಾಂಘ್ರಿಂ .. 36..

ಯೇ ವೈಷ್ಣವಾಃ ಪಾಶಪತಾಶ್ಚ ಸೌರಾ
ದಂಭಾಸ್ತ ಏವ ಪ್ರತಿಭಾಂತಿ ನೂನಂ .

ಧ್ಯಾಯಂತಿ ನ ತ್ವಾಂ ಕಮಲಾಂಚ ಲಜ್ಜಾಂ
ಕಾಂತಿಂ ಸ್ಥಿತಿಂ ಕೀರ್ತಿಮಥಾಪಿ ಪುಷ್ಟಿಂ .. 37..

ಹರಿಹರಾದಿಭಿರಪ್ಯಥ ಸೇವಿತಾ

ವ್ಯಾಸ ಉವಾಚ .

ಏವಂ ಸ್ತುತಾ ಸುರೈಃ ಸರ್ವೈರಂಬಿಕಾ ಕರುಣಾನ್ವಿತಾ .

ಪ್ರಾದುರ್ಬಭೂವ ತರಸಾ ರೂಪಯೌವನಸಂಯುತಾ .. 43..

ದಿವ್ಯಾಂಬರಧರಾ ದೇವೀ ದಿವ್ಯಭೂಷಣಭೂಷಿತಾ .

ದಿವ್ಯಮಾಲ್ಯಸಮಾಯುಕ್ತಾ ದಿವ್ಯಚಂದನಚರ್ಚಿತಾ .. 44..

ಜಗನ್ಮೋಹನಲಾವಣ್ಯಾ ಸರ್ವಲಕ್ಷಣಲಕ್ಷಿತಾ .

ಅದ್ವಿತೀಯಸ್ವರೂಪಾ ಸಾ ದೇವಾನಾಂ ದರ್ಶನಂ ಗತಾ .. 45..

ಜಾಹ್ನವ್ಯಾಂ ಸ್ನಾತುಕಾಮಾ ಸಾ ನಿರ್ಗತಾ ಗಿರಿಗಹ್ವರಾತ್ .

ದಿವ್ಯರೂಪಧರಾ ದೇವೀ ವಿಶ್ವಮೋಹನಮೋಹಿನೀ .. 46..
ದೇವಾನ್ಸ್ತುತಿಪರಾನಾಹ ಮೇಘಗಂಭೀರಯಾ ಗಿರಾ .

ಪ್ರೇಮಪೂರ್ವಂ ಸ್ಮಿತಂ ಕೃತ್ವಾ ಕೋಕಿಲಾಮಂಜುವಾದಿನೀ .. 47..

ಭೋ ಭೋಃ ಸುರವರಾಃ ಕಾತ್ರ ಭವದ್ಭಿಃ ಸ್ತೂಯತೇ ಭೃಶಂ .

ಕಿಮರ್ಥಂ ಬ್ರೂತ ವಃ ಕಾರ್ಯಂ ಚಿಂತಾವಿಷ್ಟಾಃ ಕುತಃ ಪುನಃ .. 48..
ವ್ಯಾಸ ಉವಾಚ .

ತಚ್ಛ್ರುತ್ವಾ ಭಾಷಿತಂ ತಸ್ಯಾಮೋಹಿತಾ ರೂಪಸಂಪದಾ .

ಪ್ರೇಮಪೂರ್ವಂ ಹೃದುತ್ಸಾಹಾಸ್ತಾಮೂಚುಃ ಸುರಸತ್ತಮಾಃ .. 49..
ದೇವಾಊಚುಃ .
ದೇವಿ ಸ್ತುಮಸ್ತ್ವಾಂ ವಿಶ್ವೇಶಿ ಪ್ರಣತಾಃ ಸ್ಮ ಕೃಪಾರ್ಣವೇ .
ಪಾಹಿ ನಃ ಸರ್ವದುಃಖೇಭ್ಯಃ ಸಂವಿಗ್ನಾಂದೈತ್ಯತಾಪಿತಾನ್ .. 50..

ಪುರಾ ತ್ವಯಾ ಮಹಾದೇವಿ ನಿಹತ್ಯಾಸುರಕಂಟಕಂ .

ದೇವಾಸ್ತ್ವದಂಘ್ರಿಭಜನೇ ನಿರತಾಃ ಸದೈವ
ತೇ ದಾನವೈರತಿಬಲೈರ್ವಿಪದಂ ಸುನೀತಾಃ .
ತಾಂದೇವಿ ದುಃಖರಹಿತಾನ್ ಕುರು ಭಕ್ತಿಯುಕ್ತಾ-
ನ್ಮಾತಸ್ತ್ವಮೇವ ಶರಣಂ ಭವ ದುಃಖಿತಾನಾಂ .. 56..

ಸಕಲಭುವನರಕ್ಷಾ ದೇವಿ ಕಾರ್ಯಾ ತ್ವಯಾದ್ಯ
ಸ್ವಕೃತಮಿತಿ ವಿದಿತ್ವಾ ವಿಶ್ವಮೇತದ್ಯುಗಾದೌ .
ಜನನಿ ಜಗತಿ ಪೀಡಾಂ ದಾನವಾ ದರ್ಪಯುಕ್ತಾಃ
ಸ್ವಬಲಮದಸಮೇತಾಸ್ತೇ ಪ್ರಕುರ್ವಂತಿ ಮಾತಃ .. 57..

5.23 ತ್ರಯೋವಿಂಶೋಽಧ್ಯಾಯಃ .ದೇವ್ಯಾ ಸುಗ್ರೀವದೂತಾಯ
ಸ್ವವ್ರತಕಥನಂ .

ವ್ಯಾಸ ಉವಾಚ .

ಏವಂ ಸ್ತುತಾ ತದಾ ದೇವೀ ದೈವತೈಃ ಶತ್ರುತಾಪಿತೈಃ .
ಸ್ವಶರೀರಾತ್ಪರಂ ರೂಪಂ ಪ್ರಾದುರ್ಭೂತಂ ಚಕಾರ ಹ .. 1..

ಪಾರ್ವತ್ಯಾಸ್ತು ಶರೀರಾದ್ವೈ ನಿಃಸೃತಾ ಚಾಂಬಿಕಾ ಯದಾ .

ಕೌಶಿಕೀತಿ ಸಮಸ್ತೇಷು ತತೋ ಲೋಕೇಷು ಪಠ್ಯತೇ .. 2..

ತತ್ರಾಹಂ ಸ್ವಪತಿಂ ದ್ರಷ್ಟುಂ ದೂರಾದೇವಾಗತಾಸ್ಮಿ ವೈ .
ದೃಷ್ಟಾ ಮಯಾ ಸುರಾಃ ಸರ್ವೇ ಮಾನವಾ ಭುವಿ ಮಾನದಾಃ .. 55..
ಗಂಧರ್ವಾ ರಾಕ್ಷಸಾಶ್ಚಾನ್ಯೇ ಯೇ ಚಾತಿಪ್ರಿಯದರ್ಶನಾಃ .

ಜೇತಾರಂ ಸರ್ವದೇವಾನಾಂ ದಕ್ಷಂ ಚೋಗ್ರಂ ಕುಲೋತ್ತರಂ .. 59..

ಭೋಕ್ತಾರಂ ಸರ್ವರತ್ನಾನಾಂ ಸ್ವಾಧೀನಂ ಸ್ವಬಲೋನ್ನತಂ .

ದೇವ್ಯಾಸ್ತದ್ವಚನಂ ಶ್ರುತ್ವಾ ಸ ದೂತಃ ಪ್ರಾಹ ವಿಸ್ಮಿತಃ .
ಕಿಂ ಬ್ರೂಷೇ ರುಚಿರಾಪಾಂಗಿ ಸ್ತ್ರೀಸ್ವಭಾವಾದ್ಧಿ ಸಾಹಸಾತ್ .. 1..

ವಿನಾಯುದ್ಧಂ ನ ಮೇ ಭರ್ತಾ ಭವಿತಾ ಕೋಽಪಿ ಸೌಷ್ಠವಾತ್ .. 14..

ಜಿತ್ವಾ ಮಾಂ ತರಸಾ ಕಾಮಂ ಕರಂ ಗೃಹ್ಣಾತು ಸಾಂಪ್ರತಂ .

ಯುದ್ಧೇಚ್ಛಯಾ ಸಮಾಯಾತಾಂ ವಿದ್ಧಿ ಮಾಮಬಲಾಂ ನೃಪ .. 15..

ಯುದ್ಧಂ ದೇಹಿ ಸಮರ್ಥೋಽಸಿ ವೀರಧರ್ಮಂ ಸಮಾಚರ .

ಬಿಭೇಷಿ ಮಮ ಶೂಲಾಚ್ಚೇತ್ಪಾತಾಲಂ ಗಚ್ಛ ಮಾ ಚಿರಂ .. 16..

ತ್ರಿದಿವಂ ಚ ಧರಾಂ ತ್ಯಕ್ತ್ವಾ ಜೀವಿತೇಚ್ಛಾ ಯದಸ್ತಿ ತೇ .
ಇತಿ ದೂತ ವದಾಶು ತ್ವಂ ಗತ್ವಾ ಸ್ವಪತಿಮಾದರಾತ್ .. 17..

ಸ ವಿಚಾರ್ಯಯಥಾಯುಕ್ತಂ ಕರಿಷ್ಯತಿ ಮಹಾಬಲಃ .

ಶತ್ರೌ ಪತ್ಯೌ ಚ ಧರ್ಮಜ್ಞ ತಥಾ ತ್ವಂ ಕುರು ಮಾ ಚಿರಂ .

ವ್ಯಾಸ ಉವಾಚ .

ಅಥ ತದ್ವಚನಂ ಶ್ರುತ್ವಾ ನೀತಿಮದ್ಬಲಸಂಯುತಂ .. 19..

ಹೇತುಯುಕ್ತಂ ಪ್ರಗಲ್ಪಂಚ ವಿಸ್ಮಿತಃ ಪ್ರಯಯೌ ತದಾ .

ಯೋಮಾಂಯುದ್ಧೇ ಜಯೇದದ್ಧಾ ದರ್ಪಂಚ ವಿಧುನೋತಿ ವೈ .. 26..
ತಂ ವರಿಷ್ಯಾಮ್ಯಹಂ ಕಾಮಂ ಪತಿಂ ಸಮಬಲಂ ಕಿಲ .

ನ ಮೇ ಪ್ರತಿಜ್ಞಾ ಮಿಥ್ಯಾ ಸಾ ಕರ್ತವ್ಯಾ ನೃಪಸತ್ತಮ .. 27..

ತಸ್ಮಾದ್ಯುಧ್ಯಸ್ವ ಧರ್ಮಜ್ಞ ಜಿತ್ವಾ ಮಾಂ ಸ್ವವಶಂ ಕುರು .

ಯಥೇಚ್ಛಸಿ ಮಹಾರಾಜ ತಥಾ ಕುರು ತವ ಪ್ರಿಯಂ .

ಸಾ ಯುದ್ಧಾರ್ಥಂ ಕೃತಮತಿಃ ಸಾಯುಧಾ ಸಿಂಹಗಾಮಿನೀ .. 29..
ನಿಶ್ಚಲಾ ವರ್ತತೇ ಭೂಪಯದ್ಯೋಗ್ಯಂ ತದ್ವಿಧೀಯತಾಂ .

ವ್ಯಾಸ ಉವಾಚ .

ಇತ್ಯಾಕರ್ಣ್ಯ ವಚಸ್ತಸ್ಯ ಸುಗ್ರೀವಸ್ಯ ನರಾಧಿಪಃ .. 30..
ಪಪ್ರಚ್ಛ ಭ್ರಾತರಂಶೂರಂ ಸಮೀಪಸ್ಥಂ ಮಹಾಬಲಂ .

ಶುಂಭ ಉವಾಚ .

ಭ್ರಾತಃ ಕಿಮತ್ರ ಕರ್ತವ್ಯಂ ಬ್ರೂಹಿ ಸತ್ಯಂ ಮಹಾಮತೇ .. 31..

ಯದ್ರೋಚತೇ ನಿಶುಂಭಾತ್ರ ತತ್ಕರ್ತವ್ಯಂ ಮಯಾ ಕಿಲ .

ಪ್ರೇಷಯಸ್ವ ಮಹಾರಾಜ ತ್ವರಿತಂ ಧೂಮ್ರಲೋಚನಂ .

ಸ ಗತ್ವಾ ತಾಂ ರಣೇ ಜಿತ್ವಾ ಗೃಹೀತ್ವಾ ಚಾರುಲೋಚನಾಂ .. 34..

ಮುಮುಚುಃ ಪುಷ್ಪವೃಷ್ಟಿಂ ತೇ ಮುದಿತಾ ಗಗನೇ ಸ್ಥಿತಾಃ .. 24..
ರಣಭೂಮಿಸ್ತದಾ ರಾಜನ್ ದಾರುಣಾ ಸಮಪದ್ಯತ .

ನಿಹತೈರ್ದಾನವೈರಶ್ವೈಃ ಖರೈಶ್ಚ ವಾರಣೈಸ್ತಥಾ .. 25..

ಗೃಧ್ರಾಃ ಕಾಕಾ ವಟಾಃ ಶ್ಯೇನಾ ವರಫಾ ಜಂಬುಕಾಸ್ತಥಾ .

ನನೃತುಶ್ಚುಕ್ರುಶುಃ ಪ್ರೇತಾನ್ಪತಿತಾನ್ ರಣಭೂಮಿಷು .. 26..
ಅಂಬಿಕಾ ತದ್ರಣಸ್ಥಾನಂ ತ್ಯಕ್ತ್ವಾ ದೂರಂ ಸ್ಥಲಾಂತರೇ .
ಗತ್ವಾ ಚಕಾರ ಚಾಪ್ಯುಗ್ರಂ ಶಂಖನಾದಂ ಭಯಪ್ರದಂ .. 27..

ತಂ ಶ್ರುತ್ವಾ ದರಶಬ್ದಂ ತು ಶುಂಭಃ ಸದ್ಮನಿ ಸಂಸ್ಥಿತಃ .
ದೃಷ್ಟ್ವಾಥ ದಾನವಾನ್ಭಗ್ನಾನಾಗತಾನ್ ರುಧಿರೋಕ್ಷಿತಾನ್ .. 28..

ಛಿನ್ನಪಾದಕರಾಕ್ಷಾಂಶ್ಚ ಮಂಚಕಾರೋಪಿತಾನಪಿ .

ಭಗ್ನಪೃಷ್ಠಕಟಿಗ್ರೀವಾನ್ಕ್ರಂದಮಾನಾನನೇಕಶಃ .. 29..
ವೀಕ್ಷ್ಯ ಶುಂಭೋ ನಿಶುಂಭಶ್ಚ ಕ್ವ ಗತೋ ಧೂಮ್ರಲೋಚನಃ .
ಕಥಂ ಭಗ್ನಾಃ ಸಮಾಯಾತಾ ನಾನೀತಾ ಕಿಂ ವರಾನನಾ .. 30..

ರಥಾ ಭಗ್ನಾ ಹಯಾಶ್ಚೈವ ಬಾಣಪಾತೈರ್ವಿನಾಶಿತಾಃ .. 34..
ಗಗನಸ್ಥಾಃ ಸುರಾಶ್ಚಕ್ರುಃ ಪುಷ್ಪವೃಷ್ಟಿಂ ಮುದಾನ್ವಿತಾಃ .
ದೃಷ್ಟ್ವಾ ಭಗ್ನಂ ಬಲಂ ಸರ್ವಂ ಪಾತಿತಂ ಧೂಮ್ರಲೋಚನಂ .. 35..

ವಿಸ್ಮಯೋಽಯಂ ಮಹಾರಾಜಯದೇಕಾ ಜಗದಂಬಿಕಾ .

ಭವದ್ಭಿಃ ಸಹಯುದ್ಧಾಯ ಸಂಸ್ಥಿತಾ ಸೈನ್ಯವರ್ಜಿತಾ .. 37..

ನಿರ್ಭಯೈಕಾಕಿನೀ ಬಾಲಾ ಸಿಂಹಾರೂಢಾ ಮದೋತ್ಕಟಾ .

ಚಿತ್ರಮೇತನ್ಮಹಾರಾಜ ಭಾಸತೇಽದ್ಭುತಮಂಜಸಾ .. 38..

ಸಂಧಿರ್ವಾ ವಿಗ್ರಹೋ ವಾದ್ಯ ಸ್ಥಾನಂ ನಿರ್ಯಾಣಮೇವ ಚ .

ಮಂತ್ರಯಿತ್ವಾ ಮಹಾರಾಜ ಕುರು ಕಾರ್ಯಂಯಥಾರುಚಿ .. 39..

ತತ್ಸನ್ನಿಧೌ ಬಲಂ ನಾಸ್ತಿ ತಥಾಪಿ ಶತ್ರುತಾಪನ .

ಪಾರ್ಷ್ಣಿಗ್ರಾಹಾ ಸುರಾಃ ಸರ್ವೇ ಭವಿಷ್ಯಂತಿ ಕಿಲಾಪದಿ .. 40..

ಸಮಯೇ ತತ್ಸಮೀಪಸ್ಥೌ ಜ್ಞಾತೌ ಚ ಹರಿಶಂಕರೌ .
ಲೋಕಪಾಲಾಃ ಸಮೀಪೇಽದ್ಯ ವರ್ತಂತೇ ಗಗನೇ ಸ್ಥಿತಾಃ .. 41..
ರಕ್ಷೋಗಣಾಶ್ಚ ಗಂಧರ್ವಾಃ ಕಿನ್ನರಾ ಮಾನುಷಾಸ್ತಥಾ .

ತತ್ಸಹಾಯಾಶ್ಚ ಮಂತವ್ಯಾಃ ಸಮಯೇ ಸುರತಾಪನ .. 42..

ಅಸ್ಮಾಕಂ ಮತಿಮಾನೇನ ಜ್ಞಾಯತೇ ಸರ್ವಥೇದೃಶಂ .

ಅಂಬಿಕಾಯಾಃ ಸಹಾಯಾಶಾ ತತ್ಕಾರ್ಯಾಶಾ ನ ಕಾಚನ .. 43..

ಏಕಾ ನಾಶಯಿತುಂ ಶಕ್ತಾ ಜಗತ್ಸರ್ವಂ ಚರಾಚರಂ .

ಕಾ ಕಥಾ ದಾನವಾನಾಂ ತು ಸರ್ವೇಷಾಮಿತಿ ನಿಶ್ಚಯಃ .. 44..
ಇತಿ ಜ್ಞಾತ್ವಾ ಮಹಾಭಾಗಯಥಾರುಚಿ ತಥಾ ಕುರು .
ಹಿತಂ ಸತ್ಯಂ ಮಿತಂ ವಾಕ್ಯಂ ವಕ್ತವ್ಯಮನುಯಾಯಿಭಿಃ .. 45..
ವ್ಯಾಸ ಉವಾಚ .

ಬಲವಾನ್ಬಲಹೀನಃ ಸ್ಯಾದ್ದೈವಸ್ಯ ಗತಿರೀದೃಶೀ .. 49..
ಪೃಚ್ಛಾಮಿ ತ್ವಾಂ ಮಹಾಭಾಗ ಕಿಂ ಕರ್ತವ್ಯಮಿತಃ ಪರಂ .

ಅಭೋಗ್ಯಾ ಚಾಂಬಿಕಾ ನೂನಂ ಕಾರಣಾದತ್ರ ಚಾಗತಾ .. 50..

ಯುಕ್ತಂ ಪಲಾಯನಂ ವೀರಯುದ್ಧಂ ವಾ ವದ ಸತ್ವರಂ .

ಲಘುಂ ಜ್ಯೇಷ್ಠಂ ವಿಜಾನಾಮಿ ತ್ವಾಮಹಂ ಕಾರ್ಯಸಂಕಟೇ .. 51..
ನಿಶುಂಭ ಉವಾಚ .

ನ ವಾ ಪಲಾಯನಂಯುಕ್ತಂ ನ ದುರ್ಗಗ್ರಹಣಂ ತಥಾ .

ಯುದ್ಧಮೇವ ಪರಂ ಶ್ರೇಯಃ ಸರ್ವಥೈವಾನಯಾನಘ .. 52..

ಸಸೈನ್ಯೋಽಹಂ ಗಮಿಷ್ಯಾಮಿ ರಣೇ ತು ಪ್ರವರಾಶ್ರಿತಃ .
ಹತ್ವಾ ತಾಮಾಗಮಿಷ್ಯಾಮಿ ತರಸಾ ತ್ವಬಲಾಮಿಮಾಂ .. 53..

ಅಥವಾ ಬಲವದ್ದೈವಾದನ್ಯಥಾ ಚೇದ್ಭವಿಷ್ಯತಿ .

ಮೃತೇ ಮಯಿ ತ್ವಯಾ ಕಾರ್ಯಂ ವಿಮೃಶ್ಯ ಚ ಪುನಃ ಪುನಃ .. 54..
ಇತಿ ತಸ್ಯ ವಚಃ ಶ್ರುತ್ವಾ ಶುಂಭಃ ಪ್ರೋವಾಚ ಚಾನುಜಂ .

ತಿಷ್ಠ ತ್ವಂ ಚಂಡಮುಂಡೌ ದ್ವೌ ಗಚ್ಛೇತಾಂ ಬಲಸಂಯುತೌ .. 55..
ಶಶಕಗ್ರಹಣಾಯಾತ್ರ ನ ಯುಕ್ತಂ ಗಜಮೋಚನಂ .

ಚಂಡಮುಂಡೌ ಮಹಾವೀರೌ ತಾಂ ಹಂತುಂ ಸರ್ವಥಾ ಕ್ಷಮೌ .. 56..
ಇತ್ಯುಕ್ತ್ವಾ ಭ್ರಾತರಂ ಶುಂಭಃ ಸಂಭಾಷ್ಯ ಚ ಮಹಾಬಲೌ .
ಉವಾಚ ವಚನಂ ರಾಜಾ ಚಂಡಮುಂಡೌ ಪುರಃಸ್ಥಿತೌ .. 57..
ಗಚ್ಛತಂ ಚಂಡಮುಂಡೌ ದ್ವೌ ಸ್ವಸೈನ್ಯಪರಿವಾರಿತೌ .
ಹಂತುಂ ತಾಮಬಲಾಂ ಶೀಘ್ರಂ ನಿರ್ಲಜ್ಜಾಂ ಮದಗರ್ವಿತಾಂ .. 58..

ಗೃಹೀತ್ವಾಥ ನಿಹತ್ಯಾಜೌ ಕಾಲಿಕಾಂ ಪಿಂಗಲೋಚನಾಂ .

ಆಗಮ್ಯತಾಂ ಮಹಾಭಾಗೌ ಕೃತ್ವಾ ಕಾರ್ಯಂ ಮಹತ್ತರಂ .. 59..

ಸಾ ನಾಯಾತಿ ಗೃಹೀತಾಪಿ ಗರ್ವಿತಾ ಚಾಂಬಿಕಾ ಯದಿ .

ತದಾ ಬಾಣೈರ್ಮಹಾತೀಕ್ಷ್ಣೈರ್ಹಂತವ್ಯಾಹವಮಂಡಿತಾ .. 60..

ಇತಿ ಶ್ರೀಮದ್ದೇವೀಭಾಗವತೇ ಮಹಾಪುರಾಣೇಽಷ್ಟಾದಶಸಾಹಸ್ರ್ಯಾಂ

ಚಂಡಮುಂಡಪ್ರೇಷಣಂ ನಾಮ ಪಂಚವಿಂಶೋಽಧ್ಯಾಯಃ .. 5.25..

5.26ಷಡ್ವಿಂಶೋಽಧ್ಯಾಯಃ .ಚಂಡಮುಂಡವಧೇನ
ದೇವ್ಯಾಶ್ಚಾಮುಂಡೇತಿನಾಮವರ್ಣನಂ .

ವ್ಯಾಸ ಉವಾಚ .

ಇತ್ಯಾಜ್ಞಪ್ತೌ ತದಾ ವೀರೌ ಚಂಡಮುಂಡೌ ಮಹಾಬಲೌ .

ದೃಷ್ಟ್ವಾ ತತ್ರ ಸ್ಥಿತಾಂ ದೇವೀಂ ದೇವಾನಾಂ ಹಿತಕಾರಿಣೀಂ .

ಊಚತುಸ್ತೌ ಮಹಾವೀರ್ಯೌ ತದಾ ಸಾಮಾನ್ವಿತಂ ವಚಃ .. 2..
ಬಾಲೇ ತ್ವಂ ಕಿಂ ನ ಜಾನಾಸಿ ಶುಂಭಂ ಸುರಬಲಾರ್ದನಂ .

ನಿಶುಂಭಂಚ ಮಹಾವೀರ್ಯಂ ತುರಾಷಾಡ್ವಿಜಯೋದ್ಧತಂ .. 3..

ತ್ವಮೇಕಾಸಿ ವರಾರೋಹೇ ಕಾಲಿಕಾಸಿಂಹಸಂಯುತಾ .

ಜೇತುಮಿಚ್ಛಸಿ ದುರ್ಬುದ್ಧೇ ಶುಂಭಂ ಸರ್ವಬಲಾನ್ವಿತಂ .. 4..

ಮತಿದಃ ಕೋಽಪಿ ತೇ ನಾಸ್ತಿ ನಾರೀ ವಾಪಿ ನರೋಽಪಿ ವಾ .

ದೇವಾಸ್ತ್ವಾಂ ಪ್ರೇರಯಂತ್ಯೇವ ವಿನಾಶಾಯ ತವೈವ ತೇ .. 5..
ವಿಮೃಶ್ಯ ಕುರು ತನ್ವಂಗಿ ಕಾರ್ಯಂ ಸ್ವಪರಯೋರ್ಬಲಂ .

ಅಷ್ಟಾದಶಭುಜತ್ವಾತ್ತ್ವಂ ಗರ್ವಂಚ ಕುರುಷೇ ಮೃಷಾ .. 6..

ಕಿಂ ಭುಜೈರ್ಬಹುಭಿರ್ವ್ಯರ್ಥೈರಾಯುಧೈಃ ಕಿಂ ಶ್ರಮಪ್ರದೈಃ .
ಶುಂಭಸ್ಯಾಗ್ರೇ ಸುರಾಣಾಂ ವೈ ಜೇತುಃ ಸಮರಶಾಲಿನಃ .. 7..
ಐರಾವತಕರಚ್ಛೇತ್ತುರ್ದಂತಿದಾರಣಕಾರಿಣಃ .
ಜಯಿನಃ ಸುರಸಂಘಾನಾಂ ಕಾರ್ಯಂ ಕುರು ಮನೋಗತಂ .. 8..

ವೃಥಾ ಗರ್ವಾಯಸೇ ಕಾಂತೇ ಕುರು ಮೇ ವಚನಂ ಪ್ರಿಯಂ .

ಹಿತಂ ತವ ವಿಶಾಲಾಕ್ಷಿ ಸುಖದಂ ದುಃಖನಾಶನಂ .. 9..

ದುಃಖದಾನಿ ಚ ಕಾರ್ಯಾಣಿ ತ್ಯಾಜ್ಯಾನಿ ದೂರತೋ ಬುಧೈಃ .
ಸುಖದಾನಿ ಚ ಸೇವ್ಯಾನಿ ಶಾಸ್ತ್ರತತ್ತ್ವವಿಶಾರದೈಃ .. 10..
ಚತುರಾಸಿ ಪಿಕಾಲಾಪೇ ಪಶ್ಯ ಶುಂಭಬಲಂ ಮಹತ್ .

ಪ್ರತ್ಯಕ್ಷಂ ಸುರಸಂಘಾನಾಂ ಮರ್ದನೇನ ಮಹೋದಯಂ .. 11..

ಪ್ರತ್ಯಕ್ಷಂಚ ಪರಿತ್ಯಜ್ಯ ವೃಥೈವಾನುಮಿತಿಃ ಕಿಲ .

ಸಂದೇಹಸಹಿತೇ ಕಾರ್ಯೇ ನ ವಿಪಶ್ಚಿತ್ಪ್ರವರ್ತತೇ .. 12..
ಶತ್ರುಃ ಸುರಾಣಾಂ ಪರಮಃ ಶುಂಭಃ ಸಮರದುರ್ಜಯಃ .

ವ್ಯಾಸ ಉವಾಚ .

ಇತ್ಯುಕ್ತಾ ಕಾಲಿಕಾ ಕಾಲಪ್ರೇರಿತಾ ಕಾಲರೂಪಿಣೀ .. 50..
ಗದಾಂ ಪ್ರಗೃಹ್ಯ ತರಸಾ ತಸ್ಥಾವಾಜೌ ಕೃತೋದ್ಯಮಾ .

ತಯೋಃ ಪರಸ್ಪರಂ ಯುದ್ಧಂ ಬಭೂವಾತಿಭಯಾನಕಂ .. 51..

ಪಶ್ಯತಾಂ ಸರ್ವದೇವಾನಾಂ ಮುನೀನಾಂಚ ಮಹಾತ್ಮನಾಂ .

ಗದಾಮುದ್ಯಮ್ಯ ಶುಂಭೋಽಥ ಜಘಾನ ಕಾಲಿಕಾಂ ರಣೇ .. 52..
ಕಾಲಿಕಾ ದೈತ್ಯರಾಜಾನಂ ಗದಯಾ ನ್ಯಹನದ್ ಭೃಶಂ .

ಬಭಂಜಾಸ್ಯ ರಥಂ ಚಂಡೀ ಗದಯಾ ಕನಕೋಜ್ಜ್ವಲಂ .. 53..

ಖರಾನ್ಹತ್ವಾ ಜಘಾನಾಶು ದಾರುಕಂ ದಾರುಣಸ್ವನಾ .

ಸ ಪದಾತಿರ್ಗದಾಂ ಗುರ್ವೀಂ ಸಮಾದಾಯ ಕ್ರುಧಾನ್ವಿತಃ .. 54..
ಕಾಲಿಕಾಭುಜಯೋರ್ಮಧ್ಯೇ ಪ್ರಹಸನ್ನಹನತ್ತದಾ .

ವಂಚಯಿತ್ವಾ ಗದಾಘಾತಂ ಖಡ್ಗಮಾದಾಯ ಸತ್ವರಾ .. 55..

ಚಿಚ್ಛೇದಾಸ್ಯ ಭುಜಂ ಸವ್ಯಂ ಸಾಯುಧಂ ಚಂದನಾರ್ಚಿತಂ .

ಸ ಛಿನ್ನಬಾಹುರ್ವಿರಥೋ ಗದಾಪಾಣಿಃ ಪರಿಪ್ಲುತಃ .. 56..

ಅಚಿರೇಣ ಸಮಾಗಮ್ಯ ಕಾಲಿಕಾಮಹನತ್ತದಾ .

ಕಾಲೀ ಚ ಕರವಾಲೇನ ಭುಜಂ ತಸ್ಯಾಥ ದಕ್ಷಿಣಂ .. 57..

ಚಿಚ್ಛೇದ ಪ್ರಹಸಂತೀ ಸಾ ಸಗದಂ ಕಿಲ ಸಾಂಗದಂ .

ಕರ್ತುಂ ಪಾದಪ್ರಹಾರಂ ಸ ಕುಪಿತಃ ಪ್ರಯಯೌ ಜವಾತ್ .. 58..

ಕಾಲೀ ಚಿಚ್ಛೇದ ಚರಣೌ ಖಡ್ಗೇನಾಸ್ಯ ತ್ವರಾನ್ವಿತಾ .

ಸಚ್ಛಿನ್ನಕರಪಾದೋಽಪಿ ತಿಷ್ಠ ತಿಷ್ಠೇತಿ ಚ ಬ್ರುವನ್ .. 59..

ಧಾವಮಾನೋ ಯಯಾವಾಶು ಕಾಲಿಕಾಂ ಭೀಷಯನ್ನಿವ .

ತಮಾಗಚ್ಛಂತಮಾಲೋಕ್ಯ ಕಾಲಿಕಾ ಕಮಲೋಪಮಂ .. 60..

ಚಕರ್ತ ಮಸ್ತಕಂ ಕಂಠಾದ್ರುಧಿರೌಘವಹಂ ಭೃಶಂ .

ಛಿನ್ನೇಽಸೌ ಮಸ್ತಕೇ ಭೂಮೌ ಪಪಾತ ಗಿರಿಸನ್ನಿಭಃ .. 61..
ಪ್ರಾಣಾ ವಿನಿರ್ಯಯುಸ್ತಸ್ಯ ದೇಹಾದುತ್ಕ್ರಮ್ಯ ಸತ್ವರಂ .

ಗತಾಸುಂ ಪತಿತಂ ದೈತ್ಯಂ ದೃಷ್ಟ್ವಾ ದೇವಾಃ ಸವಾಸವಾಃ .. 62..
ತುಷ್ಟುವುಸ್ತಾಂ ತದಾ ದೇವೀಂ ಚಾಮುಂಡಾಂ ಕಾಲಿಕಾಂ ತಥಾ .

ವವುರ್ವಾತಾಃ ಶಿವಾಸ್ತತ್ರ ದಿಶಶ್ಚ ವಿಮಲಾ ಭೃಶಂ .. 63..

ಬಭೂವುಶ್ಚಾಗ್ನಯೋ ಹೋಮೇ ಪ್ರದಕ್ಷಿಣಶಿಖಾಃ ಶುಭಾಃ .
ಹತಶೇಷಾಶ್ಚ ಯೇ ದೈತ್ಯಾಃ ಪ್ರಣಮ್ಯ ಜಗದಂಬಿಕಾಂ .. 64..

ತ್ಯಕ್ತ್ವಾಽಽಯುಧಾನಿ ತೇ ಸರ್ವೇ ಪಾತಾಲಂ ಪ್ರಯಯುರ್ನೃಪ .

ಏತತ್ತೇ ಸರ್ವಮಾಖ್ಯಾತಂ ದೇವ್ಯಾಶ್ಚರಿತಮುತ್ತಮಂ .. 65..

ಶುಂಭಾದೀನಾಂ ವಧಂ ಚೈವ ಸುರಾಣಾಂ ರಕ್ಷಣಂ ತಥಾ .

ಏತದಾಖ್ಯಾನಕಂ ಸರ್ವಂ ಪಠಂತಿ ಭುವಿ ಮಾನವಾಃ .. 66..
ಶೃಣ್ವಂತಿ ಚ ಸದಾ ಭಕ್ತ್ಯಾ ತೇ ಕೃತಾರ್ಥಾ ಭವಂತಿ ಹಿ .

ಅಪುತ್ರೋ ಲಭತೇ ಪುತ್ರಾನ್ನಿರ್ಧನಶ್ಚ ಧನಂ ಬಹು .. 67..
ರೋಗೀ ಚ ಮುಚ್ಯತೇ ರೋಗಾತ್ಸರ್ವಾನ್ಕಾಮಾನವಾಪ್ನುಯಾತ್ .

ಶತ್ರುತೋ ನ ಭಯಂ ತಸ್ಯ ಯ ಇದಂ ಚರಿತಂ ಶುಭಂ .

ಶೃಣೋತಿ ಪಠತೇ ನಿತ್ಯಂ ಮುಕ್ತಿಮಾಂಜಾಯತೇ ನರಃ .. 68..
ಇತಿ ಶ್ರೀಮದ್ದೇವೀಭಾಗವತೇ ಮಹಾಪುರಾಣೇಽಷ್ಟಾದಶಸಾಹಸ್ರ್ಯಾಂ
ಸಂಹಿತಾಯಾಂ ಪಂಚಮಸ್ಕಂಧೇ
ಶುಂಭವಧೋ ನಾಮೇಕತ್ರಿಂಶೋಽಧ್ಯಾಯಃ .. 5.31..

5.32ದ್ವಾತ್ರಿಂಶೋಽಧ್ಯಾಯಃ .
ಸುರಥರಾಜಸಮಾಧಿವೈಶ್ಯಯೋರ್ಮುನಿಸಮೀಪೇ ಗಮನಂ .

ಜನಮೇಜಯಉವಾಚ .

ಮಹಿಮಾ ವರ್ಣಿತಃ ಸಮ್ಯಕ್ಚಂಡಿಕಾಯಾಸ್ತ್ವಯಾ ಮುನೇ .
ಕೇನ ಚಾರಾಧಿತಾ ಪೂರ್ವಂ ಚರಿತ್ರತ್ರಯಯೋಗತಃ .. 1..
ಪ್ರಸನ್ನಾ ಕಸ್ಯ ವರದಾ ಕೇನ ಪ್ರಾಪ್ತಂ ಫಲಂ ಮಹತ್ .

ಆರಾಧ್ಯ ಕಾಮದಾಂ ದೇವೀಂ ಕಥಯಸ್ವ ಕೃಪಾನಿಧೇ .. 2..
ಉಪಾಸನಾವಿಧಿಂ ಬ್ರಹ್ಮಂಸ್ತಥಾ ಪೂಜಾವಿಧಿಂ ವದ .

ವಿಸ್ತರೇಣ ಮಹಾಭಾಗ ಹೋಮಸ್ಯ ಚ ವಿಧಿಂ ಪುನಃ .. 3..
ಸೂತ ಉವಾಚ .

ಇತಿ ಭೂಪವಚಃ ಶ್ರುತ್ವಾ ಪ್ರೀತಃ ಸತ್ಯವತೀಸುತಃ .
ಪ್ರತ್ಯುವಾಚ ನೃಪಂ ಕೃಷ್ಣೋ ಮಹಾಮಾಯಾಪ್ರಪೂಜನಂ .. 4..

ವ್ಯಾಸ ಉವಾಚ .

ಸ್ವಾರೋಚಿಷೇಽನ್ತರೇ ಪೂರ್ವಂ ಸುರಥೋ ನಾಮ ಪಾರ್ಥಿವಃ .
ಬಭೂವ ಪರಮೋದಾರಃ ಪ್ರಜಾಪಾಲನತತ್ಪರಃ .. 5..
ಸತ್ಯವಾದೀ ಕರ್ಮಪರೋ ಬ್ರಾಹ್ಮಣಾನಾಂಚ ಪೂಜಕಃ .
ಗುರುಭಕ್ತಿರತೋ ನಿತ್ಯಂ ಸ್ವದಾರಗಮನೇ ರತಃ .. 6..
ದಾನಶೀಲೋಽವಿರೋಧೀ ಚ ಧನುರ್ವೇದೈಕಪಾರಗಃ .
ಏವಂ ಪಾಲಯತೋ ರಾಜ್ಯಂ ಮ್ಲೇಚ್ಛಾಃ ಪರ್ವತವಾಸಿನಃ .. 7..
ಬಲಾಚ್ಛತ್ರುತ್ವಮಾಪನ್ನಾಃ ಸೈನ್ಯಂ ಕೃತ್ವಾ ಚತುರ್ವಿಧಂ .

ಹಸ್ತ್ಯಶ್ವರಥಪಾದಾತಿಸಹಿತಾಸ್ತೇ ಮದೋತ್ಕಟಾಃ .. 8..
ಕೋಲಾವಿಧ್ವಂಸಿನಃ ಪ್ರಾಪ್ತಾಃ ಪೃಥ್ವೀಗ್ರಹಣತತ್ಪರಾಃ .
ಸುರಥಃ ಸೈನ್ಯಮಾದಾಯ ಸಮ್ಮುಖಃ ಸಮಪದ್ಯತ .. 9..

ಯುದ್ಧಂ ಸಮಭವದ್ಘೋರಂ ತಸ್ಯ ತೈರತಿದಾರುಣೈಃ .
ಮ್ಲೇಚ್ಛಾನಾಂ ತು ಬಲಂ ಸ್ವಲ್ಪಂ ರಾಜ್ಞಸ್ದ್ಬಲಮದ್ಭುತಂ .. 10..

ತಥಾಪಿ ತೈರ್ಜಿತೋ ಯುದ್ಧೇ ದೈವಾದ್ರಾಜಾ ಪರಾಜಿತಃ .
ಭಗ್ನಶ್ಚ ಸ್ವಪುರಂ ಪ್ರಾಪ್ತಃ ಸುರಕ್ಷಂ ದುರ್ಗಮಂಡಿತಂ .. 11..

ಚಿಂತಯಾಮಾಸ ಮೇಧಾವೀ ರಾಜಾ ನೀತಿವಿಚಕ್ಷಣಃ .
ಪ್ರಧಾನಾನ್ವಿಮನಾ ದೃಷ್ಟ್ವಾ ಶತ್ರುಪಕ್ಷಸಮಾಶ್ರಿತಾನ್ .. 12..

ಸ್ಥಾನಂ ಗೃಹೀತ್ವಾ ವಿಪುಲಂ ಪರಿಖಾದುರ್ಗಮಂಡಿತಂ .

ಕಾಲಪ್ರತೀಕ್ಷಾ ಕರ್ತವ್ಯಾ ಕಿಂ ವಾ ಯುದ್ಧಂ ವರಂ ಮತಂ .. 13..

ಮಂತ್ರಿಣಃ ಶತ್ರುವಶಗಾ ಮಂತ್ರಯೋಗ್ಯಾ ನ ತೇ ಕಿಲ .

ಕಿಂ ಕರೋಮೀತಿ ಮನಸಾ ಭೂಪತಿಃ ಸಮಚಿಂತಯತ್ .. 14..

ಕದಾಚಿತ್ತೇ ಗಹೀತ್ವಾ ಮಾಂ ಪಾಪಾಚಾರಾಃ ಪರಾಶ್ರಿತಾಃ .
ಶತ್ರುಭ್ಯೋಽಥ ಪ್ರದಾಸ್ಯಂತಿ ತದಾ ಕಿಂ ವಾ ಭವಿಷ್ಯತಿ .. 15..

ಪಾಪಬುದ್ಧಿಷು ವಿಶ್ವಾಸೋ ನ ಕರ್ತವ್ಯಃ ಕದಾಚನ .

ಕಿನ್ನ ತೇ ವೈ ಪ್ರಕುರ್ವಂತಿಯೇ ಲೋಭವಶಗಾ ನರಾಃ .. 16..
ಭ್ರಾತರಂ ಪಿತರಂ ಮಿತ್ರಂ ಸುಹೃದಂ ಬಾಂಧವಂ ತಥಾ .

ಗುರುಂ ಪೂಜ್ಯಂ ದ್ವಿಜಂ ದ್ವೇಷ್ಟಿ ಲೋಭಾವಿಷ್ಟಃ ಸದಾ ನರಃ .. 17..
ತಸ್ಮಾನ್ಮಯಾ ನ ಕರ್ತವ್ಯೋ ವಿಶ್ವಾಸಃ ಸರ್ವಥಾಧುನಾ .

ಮಂತ್ರಿವರ್ಗೇಽತಿಪಾಪಿಷ್ಠೇ ಶತ್ರುಪಕ್ಷಸಮಾಶ್ರಿತೇ .. 18..
ಇತಿ ಸಂಚಿಂತ್ಯ ಮನಸಾ ರಾಜಾ ಪರಮದುರ್ಮನಾಃ .
ಏಕಾಕೀ ಹಯಮಾರುಹ್ಯ ನಿರ್ಜಗಾಮ ಪುರಾತ್ತತಃ .. 19..
ಅಸಹಾಯೋಽಥ ನಿರ್ಗತ್ಯ ಗಹನಂ ವನಮಾಶ್ರಿತಃ .
ಚಿಂತಯಾಮಾಸ ಮೇಧಾವೀ ಕ್ವ ಗಂತವ್ಯಂ ಮಯಾ ಪುನಃ .. 20..
ಯೋಜನತ್ರಯಮಾತ್ರೇ ತು ಮುನೇರಾಶ್ರಮಮುತ್ತಮಂ .

ಜ್ಞಾತ್ವಾ ಜಗಾಮ ಭೂಪಾಲಸ್ತಾಪಸಸ್ಯ ಸುಮೇಧಸಃ .. 21..
ಬಹುವೃಕ್ಷಸಮಾಯುಕ್ತಂ ನದೀಪುಲಿನಸಂಶ್ರಿತಂ .

ನಿರ್ವೈರಶ್ವಾಪದಾಕೀರ್ಣಂ ಕೋಕಿಲಾರಾವಮಂಡಿತಂ .. 22..

ಶಿಷ್ಯಾಧ್ಯಯನಶಬ್ದಾಢ್ಯಂ ಮೃಗಯೂಥಶತಾವೃತಂ .

ನೀವಾರಾನ್ನಸುಪಕ್ವಾಢ್ಯಂ ಸುಪುಷ್ಪಫಲಪಾದಪಂ .. 23..

ಹೋಮಧೂಮಸುಗಂಧೇನ ಪ್ರೀತಿದಂ ಪ್ರಾಣಿನಾಂ ಸದಾ .

ವೇದಧ್ವನಿಸಮಾಕ್ರಾಂತಂ ಸ್ವರ್ಗಾದಪಿ ಮನೋಹರಂ .. 24..

ದೃಷ್ಟ್ವಾ ತಮಾಶ್ರಮಂ ರಾಜಾ ಬಭೂವಾಸೌ ಮುದಾನ್ವಿತಃ .
ಭಯಂ ತ್ಯಕ್ತ್ವಾ ಮತಿಂ ಚಕ್ರೇ ವಿಶ್ರಾಮಾಯ ದ್ವಿಜಾಶ್ರಮೇ .. 25..
ಆಸಜ್ಯ ಪಾದಪೇಽಶ್ವಂ ತು ಜಗಾಮ ವಿನಯಾನ್ವಿತಃ .
ದೃಷ್ಟ್ವಾ ತಂ ಮುನಿಮಾಸೀನಂ ಸಾಲಚ್ಛಾಯಾಸು ಸಂಶ್ರಿತಂ .. 26..

ಮೃಗಾಜಿನಾಸನಂ ಶಾಂತಂ ತಪಸಾತಿಕೃಶಂ ಋಜುಂ .

ಅಧ್ಯಾಪಯಂತಂ ಶಿಷ್ಯಾಂಶ್ಚ ವೇದಶಾಸ್ತ್ರಾರ್ಥದರ್ಶಿನಂ .. 27..

ರಹಿತಂ ಕ್ರೋಧಲೋಭಾದ್ಯೈರ್ದ್ವಂದ್ವಾತೀತಂ ವಿಮತ್ಸರಂ .

ಆತ್ಮಜ್ಞಾನರತಂ ಸತ್ಯವಾದಿನಂ ಶಮಸಂಯುತಂ .. 28..

ತಂ ವೀಕ್ಷ್ಯ ಭೂಪತಿರ್ಭೂಮೌ ಪಪಾತ ದಂಡವತ್ತದಾ .

ತದಗ್ರೇಽಶ್ರುಜಲಾಪೂರ್ಣನಯನಃ ಪ್ರೇಮಸಂಯುತಃ .. 29..

ಉತ್ತಿಷ್ಠೋತ್ತಿಷ್ಠ ಭದ್ರಂ ತೇ ತಮುವಾಚ ತದಾ ಮುನಿಃ .
ಶಿಷ್ಯೋ ದದೌ ಬೃಸೀಂ ತಸ್ಮೈ ಗುರುಣಾ ನೋದಿತಸ್ತದಾ .. 30..

ಉತ್ಥಾಯ ನೃಪತಿಸ್ತಸ್ಯಾಂ ಸಮಾಸೀನಸ್ತದಾಜ್ಞಯಾ .

ಅರ್ಧ್ಯಪಾದ್ಯಾರ್ಹಣಂ ಚಕ್ರೇ ಸುಮೇಧಾ ವಿಧಿಪೂರ್ವಕಂ .. 31..

ಪಪ್ರಚ್ಛಾತ್ರ ಕುತಃ ಪ್ರಾಪ್ತಃ ಕಸ್ತ್ವಂ ಚಿಂತಾಪರಃ ಕಥಂ .

ಕಥಯಸ್ವ ಯಥಾಕಾಮಂ ಸಂವೃತಂ ಕಾರಣಂ ತ್ವಿಹ .. 32..

ಕಿಮಾಗಮನಕೃತ್ಯಂ ತೇ ಬ್ರೂಹಿ ಕಾರ್ಯಂ ಮನೋಗತಂ .

ಕರಿಷ್ಯೇ ವಾಂಛಿತಂ ಕಾಮಮಸಾಧ್ಯಮಪಿಯತ್ತವ .. 33..

ರಾಜೋವಾಚ .

ಸುರಥೋ ನಾಮ ರಾಜಾಹಂ ಶತ್ರುಭಿಶ್ಚ ಪರಾಜಿತಃ .
ತ್ಯಕ್ತ್ವಾ ರಾಜ್ಯಂ ಗೃಹಂ ಭಾರ್ಯಾಮಹಂ ತೇ ಶರಣಂ ಗತಃ .. 34..
ಯದಾಜ್ಞಾಪಯಸೇ ಬ್ರಹ್ಮಂಸ್ತದಹಂ ಭಕ್ತಿತತ್ಪರಃ .
ಕರಿಷ್ಯಾಮಿ ನ ಮೇ ತ್ರಾತಾ ತ್ವದನ್ಯಃ ಪೃಥಿವೀತಲೇ .. 35..
ಶತ್ರುಭ್ಯೋ ಮೇ ಭಯಂ ಘೋರಂ ಪ್ರಾಪ್ತೋಽಸ್ಮ್ಯದ್ಯ ತವಾಂತಿಕಂ .

ತ್ರಾಯಸ್ವ ಮುನಿಶಾರ್ದೂಲ ಶರಣಾಗತವತ್ಸಲ .. 36..

ಋಷಿರುವಾಚ .

ನಿರ್ಭಯಂ ವಸ ರಾಜೇಂದ್ರ ನಾತ್ರ ತೇ ಶತ್ರವಃ ಕಿಲ .

ಆಗಮಿಷ್ಯಂತಿ ಬಲಿನೋ ನಿಶ್ಚಯಂ ತಪಸೋ ಬಲಾತ್ .. 37..

ನಾತ್ರ ಹಿಂಸಾ ಪ್ರಕರ್ತವ್ಯಾ ವನವೃತ್ತ್ವಾ ನೃಪೋತ್ತಮ .

ಕರ್ತವ್ಯಂ ಜೀವನಂ ಶಸ್ತೈರ್ನೀವಾರಫಲಮೂಲಕೈಃ .. 38..
ವ್ಯಾಸ ಉವಾಚ .

ಇತಿ ತಸ್ಯ ವಚಃ ಶ್ರುತ್ವಾ ನಿರ್ಭಯಃ ಸ ನೃಪಸ್ತದಾ .

ಉವಾಸಾಶ್ರಮ ಏವಾಸೌ ಫಲಮೂಲಾಶನಃ ಶುಚಿಃ .. 39..
ಕದಾಚಿತ್ಸ ನೃಪಸ್ತತ್ರ ವೃಕ್ಷಚ್ಛಾಯಾಂ ಸಮಾಶ್ರಿತಃ .
ಚಿಂತಯಾಮಾಸ ಚಿಂತಾರ್ತೋ ಗೃಹ ಏವ ಗತಾಶಯಃ .. 40..
ರಾಜ್ಯಂ ಮೇ ಶತ್ರುಭಿಃ ಪ್ರಾಪ್ತಂ ಮ್ಲೇಚ್ಛೈಃ ಪಾಪರತೈಃ ಸದಾ .

ಸಂಪೀಡಿತಾಃ ಸ್ಯುರ್ಲೋಕಾಸ್ತೈರ್ದುರಾಚಾರೈರ್ಗತತ್ರಪೈಃ .. 41..
ಗಜಾಶ್ಚ ತುರಗಾಃ ಸರ್ವೇ ದುರ್ಬಲಾ ಭಕ್ಷ್ಯವರ್ಜಿತಾಃ .
ಜಾತಾಃ ಸ್ಯುರ್ನಾತ್ರ ಸಂದೇಹಃ ಶತ್ರುಣಾ ಪರಿಪೀಡಿತಾಃ .. 42..
ಸೇವಕಾ ಮಮ ಸರ್ವೇ ತೇ ಶತ್ರೂಣಾಂ ವಶವರ್ತಿನಃ .
ದುಃಖಿತಾ ಏವ ಜಾತಾಃ ಸ್ಯುಃ ಪಾಲಿತಾ ಯೇ ಮಯಾ ಪುರಾ .. 43..

ಧನಂ ಮೇ ಸುದುರಾಚಾರೈರಸದ್ವ್ಯಯಪರೈಃ ಪರೈಃ .
ದ್ಯೂತಾಸವಭುಜಿಷ್ಯಾದಿಸ್ಥಾನೇ ಸ್ಯಾತ್ಪ್ರಾಪಿತಂ ಕಿಲ .. 44..

ಕೋಶಕ್ಷಯಂ ಕರಿಷ್ಯಂತಿ ವ್ಯಸನೈಃ ಪಾಪಬುದ್ಧಯಃ .
ನ ಪಾತ್ರದಾನನಿಪುಣಾ ಮ್ಲೇಚ್ಛಾಸ್ತೇ ಮಂತ್ರಿಣೋಽಪಿ ಮೇ .. 45..
ಇತಿ ಚಿಂತಾಪರೋ ರಾಜಾ ವೃಕ್ಷಮೂಲಸ್ಥಿತೋ ಯದಾ .

ತದಾಽಽಜಗಾಮ ವೈಶ್ಯಸ್ತು ಕಶ್ಚಿದಾರ್ತಿಪರಸ್ತಥಾ .. 46..

ನೃಪೇಣ ಪುರತೋ ದೃಷ್ಟಃ ಪಾರ್ಶ್ವೇ ತತ್ರೋಪವೇಶಿತಃ .
ಪಪ್ರಚ್ಛ ತಂ ನೃಪಃ ಕೋಽಸಿ ಕುತ ಏವಾಗತೋ ವನಂ .. 47..

ಕೋಽಸಿ ಕಸ್ಮಾಚ್ಚ ದೀನೋಽಸಿ ಹರಿಣಃ ಶೋಕಪೀಡಿತಃ .
ಬ್ರೂಹಿ ಸತ್ಯಂ ಮಹಾಭಾಗ ಮೈತ್ರೀ ಸಾಪ್ತಪದೀ ಮತಾ .. 48..

ವ್ಯಾಸ ಉವಾಚ .

ತಚ್ಛ್ರುತ್ವಾ ವಚನಂ ರಾಜ್ಞಸ್ತಮುವಾಚ ವಿಶೋತ್ತಮಃ .
ಉಪವಿಶ್ಯ ಸ್ಥಿರೋ ಭೂತ್ವಾ ಮತ್ವಾ ಸಾಧುಸಮಾಗಮಂ .. 49..

ವೈಶ್ಯ ಉವಾಚ .

ಮಿತ್ರಾಹಂ ವೈಶ್ಯಜಾತೀಯಃ ಸಮಾಧಿರ್ನಾಮ ವಿಶ್ರುತಃ .
ಧನವಾಂಧರ್ಮನಿಪುಣಃ ಸತ್ಯವಾಗನಸೂಯಕಃ .. 50..
ಪುತ್ರದಾರೈರ್ನಿರಸ್ತೋಽಹಂ ಧನಲುಬ್ಧೈರಸಾಧುಭಿಃ .
(ಕೃಪಣೇತಿ ಮಿಷಂ ಕೃತ್ವಾ ತ್ಯಕ್ತ್ವಾ ಮಾಯಾಂ ಸುದುಸ್ತ್ಯಜಾಂ .)

ಸ್ವಜನೇನ ಚ ಸಂತ್ಯಕ್ತಃ ಪ್ರಾಪ್ತೋಽಸ್ಮಿ ವನಮಾಶು ವೈ .. 51..
ಕೋಽಸಿ ತ್ವಂ ಭಾಗ್ಯವಾನ್ಭಾಸಿ ಕಥಯಸ್ವ ಪ್ರಿಯಾಧುನಾ .

ರಾಜೋವಾಚ .

ಸುರಥೋ ನಾಮ ರಾಜಾಹಂ ದಸ್ಯುಭಿಃ ಪೀಡಿತೋಽಭವಂ .. 52..

ಪ್ರಾಪ್ತೋಽಸ್ಮಿ ಗತರಾಜ್ಯೋಽತ್ರ ಮಂತ್ರಿಭಿಃ ಪರಿವಂಚಿತಃ .
ದಿಷ್ಟ್ಯಾ ತ್ವಮತ್ರ ಮಿತ್ರಂ ಮೇ ಮಿಲಿತೋಽಸಿ ವಿಶೋತ್ತಮ .. 53..

ಸುಖೇನ ವಿಹರಿಷ್ಯಾವೋ ವನೇಽತ್ರ ಶುಭಪಾದಪೇ .
ಶೋಕಂ ತ್ಯಜ ಮಹಾಬುದ್ಧೇ ಸ್ವಸ್ಥೋ ಭವ ವಿಶೋತ್ತಮ .. 54..

(ಅತ್ರೈವ ಚಯಥಾಕಾಮಂ ಸುಖಂ ತಿಷ್ಠ ಮಯಾ ಸಹ .)

ವೈಶ್ಯ ಉವಾಚ .

ಕುಟುಂಬಂ ಮೇ ನಿರಾಲಂಬಂ ಮಯಾ ಹೀನಂ ಸುದುಃಖಿತಂ .

ಭವಿಷ್ಯತಿ ಚ ಚಿಂತಾಽಽರ್ತಂ ವ್ಯಾಧಿಶೋಕೋಪತಾಪಿತಂ .. 55..

ಭಾರ್ಯಾದೇಹೇ ಸುಖಂ ನೋ ವಾ ಪುತ್ರದೇಹೇ ನ ವಾ ಸುಖಂ .

ಇತಿ ಚಿಂತಾತುರಂ ಚೇತೋ ನ ಮೇ ಶಾಮ್ಯತಿ ಭೂಮಿಪ .. 56..

ಕದಾ ದ್ರಕ್ಷ್ಯೇ ಸುತಂ ಭಾರ್ಯಾಂ ಗೃಹಂ ಸ್ವಜನಮೇವ ಚ .

ಸ್ವಸ್ಥಂ ನ ಮನ್ಮನೋ ರಾಜನ್ ಗೃಹಚಿಂತಾಕುಲಂ ಭೃಶಂ .. 57..

ರಾಜೋವಾವ
ಯೈರ್ನಿರಸ್ತೋಽಸಿ ಪುತ್ರಾದ್ಯೈರಸದ್ವೃತ್ತೈಃ ಸುಬಾಲಿಶೈಃ .
ತಾಂದೃಷ್ಟ್ವಾ ಕಿಂ ಸುಖಂ ತೇಽದ್ಯ ಭವಿಷ್ಯತಿ ಮಹಾಮತೇ .. 58..
ಹಿತಕಾರೀ ವರಃ ಶತ್ರುರ್ದುಃಖದಾಃ ಸುಹೃದಃ ಕುತಃ .
ತಸ್ಮಾತ್ಸ್ಥಿರಂ ಮನಃ ಕೃತ್ವಾ ವಿಹರಸ್ವ ಮಯಾ ಸಹ .. 59..

ವೈಶ್ಯ ಉವಾಚ .

ಮನೋ ಮೇ ನ ಸ್ಥಿರಂ ರಾಜನ್ ಭವತ್ಯದ್ಯ ಸುದುಃಖಿತಂ .

ಚಿಂತಯಾತ್ರ ಕುಟುಂಬಸ್ಯ ದುಸ್ತ್ಯಜಸ್ಯ ದುರಾತ್ಮಭಿಃ .. 60..
ರಾಜೋವಾಚ .

ಮಮಾಪಿ ರಾಜ್ಯಜಂ ದುಃಖಂ ದುನೋತಿ ಕಿಲ ಮಾನಸಂ .

ಪೃಚ್ಛಾವೋಽದ್ಯ ಮುನಿಂ ಶಾಂತಂ ಶೋಕನಾಶನಮೌಷಧಂ .. 61..

ವ್ಯಾಸ ಉವಾಚ .

ಇತಿ ಕೃತ್ವಾ ಮತಿಂ ತೌ ತು ರಾಜಾ ವೈಶ್ಯಶ್ಚ ಜಗ್ಮತುಃ .
ಮುನಿಂ ತೌ ವಿನಯೋಪೇತೌ ಪ್ರಷ್ಟುಂ ಶೋಕಸ್ಯ ಕಾರಣಂ .. 62..

ಗತ್ವಾ ತಂ ಪ್ರಣಿಪತ್ಯಾಹ ರಾಜಾ ಋಷಿಮನುತ್ತಮಂ .

ಆಸೀನಂ ಸಮ್ಯಗಾಸೀನಃ ಶಾಂತಂ ಶಾಂತಿಮುಪಾಗತಃ .. 63..
ಇತಿ ಶ್ರೀಮದ್ದೇವೀಭಾಗವತೇ ಮಹಾಪುರಾಣೇಽಷ್ಟಾದಶಸಾಹಸ್ರ್ಯಾಂ
ಸಂಹಿತಾಯಾಂ ಪಂಚಮಸ್ಕಂಧೇ ಸುರಥರಾಜಸಮಾಧಿ-

ವೈಶ್ಯಯೋರ್ಮುನಿಸಮೀಪೇ ಗಮನಂ ನಾಮ ದ್ವಾತ್ರಿಂಶೋಽಧ್ಯಾಯಃ .. 5.32..

5.33 ತ್ರಯಸ್ತ್ರಿಂಶೋಽಧ್ಯಾಯಃ .ದೇವೀಮಾಹಾತ್ಮ್ಯವರ್ಣನಂ .

ರಾಜೋವಾವ
ಮುನೇ ವೈಶ್ಯೋಽಯಮಧುನಾ ವನೇ ಮೇ ಮಿತ್ರತಾಂ ಗತಃ .
ಪುತ್ರದಾರೈರ್ನಿರಸ್ತೋಽಯಂ ಪ್ರಾಪ್ತೋಽತ್ರ ಮಮ ಸಂಗಮಂ .. 1..

(ಕುಟುಂಬವಿರಹೇಣಾಸೌ ದುಃಖಿತೋಽತೀವ ದುರ್ಮನಾಃ .
ನ ಶಾಂತಿಮುಪಯಾತ್ಯೇಷ ತಥಾಪಿ ಮಮ ಸಾಂಪ್ರತಂ .

ಗತರಾಜ್ಯಸ್ಯ ದುಃಖೇನ ಶೋಕಾರ್ತೋಽಸ್ಮಿ ಮಹಾಮತೇ .)
ನಿಷ್ಕಾರಣಂಚ ಮೇ ಚಿಂತಾ ಹೃದಯಾನ್ನ ನಿವರ್ತತೇ .

ಹಯಾ ಮೇ ದುರ್ಬಲಾಃ ಸ್ಯುಃ ಕಿಂ ಗಜಾಃ ಶತ್ರುವಶಂ ಗತಾಃ .. 2..
ಭೃತ್ಯವರ್ಗಸ್ತಥಾ ದುಃಖೀ ಜಾತಃ ಸ್ಯಾತ್ತು ಮಯಾ ವಿನಾ .

ಕೋಶಕ್ಷಯಂ ಕರಿಷ್ಯಂತಿ ರಿಪವೋಽತಿಬಲಾತ್ಕ್ಷಣಾತ್ .. 3..

ಇತ್ಯೇವಂ ಚಿಂತಯಾನಸ್ಯ ನ ಮೇ ನಿದ್ರಾ ತನೌ ಸುಖಂ .

ಜಾನಾಮೀದಂ ಜಗನ್ಮಿಥ್ಯಾ ಸ್ವಪ್ನವತ್ಸರ್ವಮೇವ ಹಿ .. 4..

ಜಾನತೋಽಪಿ ಮನೋ ಭ್ರಾಂತಂ ನ ಸ್ಥಿರಂ ಭವತಿ ಪ್ರಭೋ .
ಕೋಽಹಂ ಕೇಽಶ್ವಾ ಗಜಾಃ ಕೇಽಮೀ ನ ತೇ ಮೇ ಚ ಸಹೋದರಾಃ .. 5..
ನ ಪುತ್ರಾ ನ ಚ ಮಿತ್ರಾಣಿಯೇಷಾಂ ದುಃಖಂ ದುನೋತಿ ಮಾಂ .

ಭ್ರಮೋಽಯಮಿತಿ ಜಾನಾಮಿ ತಥಾಪಿ ಮಮಮಾನಸಃ .. 6..
ಮೋಹೋ ನೈವಾಪಸರತಿ ಕಿಂ ತತ್ಕಾರಣಮದ್ಭುತಂ .

ಸ್ವಾಮಿಂಸ್ತ್ವಮಸಿ ಸರ್ವಜ್ಞಃ ಸರ್ವಸಂಶಯನಾಶಕೃತ್ .. 7..

ಕಾರಣಂ ಬ್ರೂಹಿಮೋಹಸ್ಯ ಮಮಾಸ್ಯ ಚ ದಯಾನಿಧೇ .
ವ್ಯಾಸ ಉವಾಚ .

ಇತಿ ಪೃಷ್ಟಸ್ತದಾ ರಾಜ್ಞಾ ಸುಮೇಧಾ ಮುನಿಸತ್ತಮಃ .. 8..
ತಮುವಾಚ ಪರಂ ಜ್ಞಾನಂ ಶೋಕಮೋಹವಿನಾಶನಂ .

ಋಷಿರುವಾಚ .

ಶೃಣು ರಾಜನ್ ಪ್ರವಕ್ಷ್ಯಾಮಿ ಕಾರಣಂ ಬಂಧಮೋಕ್ಷಯೋಃ .. 9..
ಮಹಾಮಾಯೇತಿ ವಿಖ್ಯಾತಾ ಸರ್ವೇಷಾಂ ಪ್ರಾಣಿನಾಮಿಹ .

ಬ್ರಹ್ಮಾ ವಿಷ್ಣುಸ್ತಥೇಶಾನಸ್ತುರಾಷಾಡ್ ವರುಣೋಽನಿಲಃ .. 10..
ಸರ್ವೇ ದೇವಾ ಮನುಷ್ಯಾಶ್ಚ ಗಂಧರ್ವೋರಗರಾಕ್ಷಸಾಃ .
ವೃಕ್ಷಾಶ್ಚ ವಿವಿಧಾ ವಲ್ಲ್ಯಃ ಪಶವೋ ಮೃಗಪಕ್ಷಿಣಃ .. 11..
ಮಾಯಾಧೀನಾಶ್ಚ ತೇ ಸರ್ವೇ ಭಾಜನಂ ಬಂಧಮೋಕ್ಷಯೋಃ .
ತಯಾ ಸೃಷ್ಟಮಿದಂ ಸರ್ವಂ ಜಗತ್ಸ್ಥಾವರಜಂಗಮಂ .. 12..

ತದ್ವಶೇ ವರ್ತತೇ ನೂನಂಮೋಹಜಾಲೇನಯಂತ್ರಿತಂ .

ತ್ವಂ ಕಿಯಾನ್ಮಾನುಷೇಷ್ವೇಕಃ ಕ್ಷತ್ರಿಯೋ ರಜಸಾವಿಲಃ .. 13..
ಜ್ಞಾನಿನಾಮಪಿ ಚೇತಾಂಸಿಮೋಹಯತ್ಯನಿಶಂ ಹಿ ಸಾ .

ಸುಗಂಧತೈಲಮಾಲ್ಯೈಶ್ಚ ಮನಸೋ ರುಚಿಕಾರಕೈಃ .. 29..

ಏವಂಯಃ ಕುರುತೇ ಭಕ್ತ್ಯಾ ನವರಾತ್ರವ್ರತಂ ನರಃ .
ನಾರೀ ವಾ ಸಧವಾ ಭಕ್ತ್ಯಾ ವಿಧವಾ ವಾ ಪತಿವ್ರತಾ .. 32..

ಇಹ ಲೋಕೇ ಸುಖಂ ಭೋಗಾನ್ಪ್ರಾಪ್ನೋತಿ ಮನಸೇಪ್ಸಿತಾನ್ .

ದೇಹಾಂತೇ ಪರಮಂ ಸ್ಥಾನಂ ಪ್ರಾಪ್ನೋತಿ ವ್ರತತತ್ಪರಃ .. 33..
ಜನ್ಮಾಂತರೇಽಮ್ಬಿಕಾಭಕ್ತಿರ್ಭವತ್ಯವ್ಯಭಿಚಾರಿಣೀ .
ಜನ್ಮೋತ್ತಮಕುಲೇ ಪ್ರಾಪ್ಯ ಸದಾಚಾರೋ ಭವೇದ್ಧಿ ಸಃ .. 34..
ನವರಾತ್ರವ್ರತಂ ಪ್ರೋಕ್ತಂ ವ್ರತಾನಾಮುತ್ತಮಂ ವ್ರತಂ .

ಆರಾಧನಂ ಶಿವಾಯಾಸ್ತು ಸರ್ವಸೌಖ್ಯಕರಂ ಪರಂ .. 35..

ಅನೇನ ವಿಧಿನಾ ರಾಜನ್ ಸಮಾರಾಧಯ ಚಂಡಿಕಾಂ .

ಜಿತ್ವಾ ರಿಪೂನಸ್ಖಲಿತಂ ರಾಜ್ಯಂ ಪ್ರಾಪ್ಸ್ಯಸ್ಯನುತ್ತಮಂ .. 36..

ಸ್ವಜನಾನಾಂ ಚ ಮಾನ್ಯಸ್ತ್ವಂ ಭವಿಷ್ಯಸಿ ಗೃಹೇ ಗತಃ .

ಸಂಹಿತಾಯಾಂ ಪಂಚಮಸ್ಕಂಧೇ ಭಗವತ್ಯಾಃ

